
ОРАДАН БИР ЙИЛ ¤ТДИ
ёхуд янги таҳрирдаги Конституциямизнинг 

айрим жиҳатларига чизгилар
Бугун янги таҳрирдаги 
Конституциямиз референдум 
орқали қабул қилинганига 
бир йил тўлди. Ўтган йили 
мазкур сиёсий жараённинг 
ижтимоий-иқтисодий 
ва бошқа жабҳалардаги 
аҳамияти ҳақида кўп 
гапирилди, тарихий воқелик 
сифатида баҳоланди.

2023 йил 30 апрель куни ўтказилган 
референдумда иштирок этган фуқаро-
ларнинг 90,21 фоизи янги таҳрирдаги 
Конституцияни ёқлаб овоз берганди. 
Унинг бу тақлид мутлақ кўпчилик овоз-
да маъқулланиши, қолаверса, мазкур жа-
раёнда умумий сайловчиларнинг қарийб 
85 фоизи қатнашгани ушбу ҳужжатда 
юртдошларимизнинг янги  Ўзбекистонни 
барпо этишга доир орзу-умидлари ва ин-
тилишлари ўз аксини топганидан ҳам 
далолат эди.

2023 йил 8 май куни эса Президенти-
мизнинг “Янги таҳрирдаги Ўзбекистон 
Респуб ликаси Конституциясини амалга 

ошириш бўйича биринчи навбатдаги чора- 
тадбирлар тўғрисида”ги фармони қабул 
қилинди. Ушбу ҳужжат янги таҳрирдаги 
Конституцияда белгиланган суверен, де-
мократик, ҳуқуқий, ижтимоий ва дунёвий 
давлат устувор принципларидан келиб 
чиқиб, уни амалга ошириш бўйича давлат 
органлари ва ташкилотлари олдида турган 
биринчи галдаги вазифалар белгилаб бе-
рилгани билан аҳамият ли бўлди. 

ГЕОЛОГИЯ ВА КОН-МЕТАЛЛУРГИЯ 
СО²АЛАРИДАГИ РЕЖАЛАР 

КªРИБ ЧИ¯ИЛДИ

ТОШКЕНТ ХАЛ¯АРО ИНВЕСТИЦИЯ 
ФОРУМИГА ТАЙЁРГАРЛИК 
БªЙИЧА АХБОРОТ БЕРИЛДИ

Ушбу анжуманнинг нуфузи ва 
кўлами тобора ошиб бормоқда. 
2022 йилда ўтган илк форумга  
56 мам лакатдан мингдан зиёд хо-
рижий меҳмонлар келган бўлса, бу 
йил 84 та давлатдан қарийб 2 минг 
500 киши қатнашиши кутилмоқда. 
Улар орасида ҳукумат вакиллари, 
йирик компаниялар раҳбарлари, 
БМТ, ЕТТБ, ОПЕК, ШҲТ каби 
халқаро ташкилотлардан юқори 
мартабали меҳмонлар бор.

Шу боис, форумга пухта тай-
ёргарлик кўриш мақсадида Ўз-
бекистон Республикаси Вазир-
лар Маҳкамасининг фармойиши 
қабул қилинди. Инвестициялар, 
саноат ва савдо вазирлиги томо-
нидан тегишли вазирликлар би-
лан ҳамкорликда барча ташкилий 
чора-тадбирлар кўрилди.

Форум мамлакатимизнинг иқ-
ти содий имкониятларини кўр-
сатиш ҳамда ўзаро манфаатли 
лойи ҳаларни келишиш учун қу-
лай майдондир. Шу боис, унинг 
доирасидаги тадбирлар, муҳокама 
қилинадиган масалалар кўп. Жум-
ладан, шўъба мажлислари, давра 
суҳбатлари, тақдимотлар, ҳуку-
матлараро комиссия  йиғилишлари 

Президент Шавкат мирзиёев 29 апрель 
куни III тошкент халқаро инвестиция 

форумига тайёргарлик бўйича тақдимот 
билан танишди.

каби 40 дан ортиқ тадбирлар 
режалаштирилган. Шунингдек, 
юртимиздаги қатор лойиҳаларни 
ишга тушириш маросими кўзда 
тутилган.

Давлатимиз раҳбари форумни 
юқори даражада ташкиллашти-
риш, ҳар бир тармоқ ва ҳудуднинг 
инвестициявий салоҳиятини тўла 
намоён этиш бўйича кўрсатмалар 
берди.

3 май куни Ўзбекистон Респуб-
ликаси Президенти ҳузуридаги 
Хорижий инвесторлар кенгаши-
нинг иккинчи ялпи мажлиси ҳам 
ўтказилади.

Маълумки, ушбу кенгаш 
жаҳон тажрибаси ва амалиётла-
рига таянган ҳолда, Ўзбекистон 
ҳукуматига мамлакатни инвес-
тициявий, саноат-технологик ва 
инновацион ривожлантириш-
нинг энг муҳим йўналишлари 
бўйича маслаҳатлар беради. Бу 
галги мажлисда ҳам мамлака-
тимизда инвестиция муҳитини 
яхшилаш ва истиқболли лойиҳа-
ларни амалга оширишга доир 
долзарб масалалар кўриб чиқи-
лади.

ЎзА

Мамлакатимизда геология соҳасига ҳар 
йили 1 триллион сўмдан маблағ ажратилиб, 
манзилли дастурлар амалга оширилмоқда. 
Натижада ўтган йили тоғ-кон саноатида 
ишлаб чиқариш ҳажми қарийб 11 миллиард 
долларга етди.

Лекин бу, асосан, қимматбаҳо ва рангли 
металлар йўналишида бўлиб, саноат учун 
муҳим минераллар бўйича фойдаланилмаган 
жуда катта захира мавжуд. Хусусан, юртимиз-
да 32 турдаги шундай қазилма бойликлари 
бор.

Шу боис, 15 январь куни ўтган тақдимотда 
давлатимиз раҳбари бу йўналишдаги имко-
ниятларни ишга солиш бўйича топшириқлар 
берган эди. Бугунги йиғилишда бошланган 
ишлар, режа ва таклифлар кўриб чиқилди.

Бугун жаҳонда технологик вазият тез ўз-
гаряпти. Электромобиль, “яшил” энергетика, 
электротехника саноатида камёб металларга 
талаб тобора ортиб бормоқда. Шунинг учун 
сўнгги йилларда жаҳон бозорида молибден, 
теллур, селен, графит нархлари кескин ошган.

Президентимиз бу соҳадаги улкан имкони-
ятларни кўрсатиб ўтди. Саноат учун муҳим 
минераллар хомашёси ҳамда уларнинг тури-
ни кенгайтириш зарурлиги таъкидланди.

Ҳозирда юртимизда 6 турдаги шундай 
маҳсулот ишлаб чиқарилади. Бунга қўшим-
ча платина, индий, ванадий металлари ҳамда 
вольфрам, молибден, рух, марганец каби 
минераллардан юқори қўшилган қийматли 

Президент Шавкат мирзиёев 29 апрель куни геология 
ва кон-металлургия соҳаларидаги вазифалар 

муҳокамаси юзасидан йиғилиш ўтказди.
маҳсулотлар олиш имконияти бор. Масалан, 
авваллари ўзимизда бўлмаган кукун метал-
лургиясида йилига 300 миллион долларлик, 
ускуналар ва бутловчи қисмлар йўналишида 
100 миллион долларлик қиймат яратиш мум-
кин.

Яқинда Европа Иттифоқи билан муҳим 
минераллар бўйича эришилган келишув бу 
борада катта бозор очади.

Шулардан келиб чиқиб, мутасаддиларга 
хорижий эксперт ва инвесторлар иштирокида 
камёб металлар бўйича 500 миллион доллар-
лик истиқболли лойиҳалар дастурини шакл-
лантириш топширилди. Бу йўналишни илм 
билан ривожлантириш, шу мақсадда лойиҳа 
офиси ташкил этиб, етакчи институт ва ил-
мий марказларни жалб қилиш зарурлиги таъ-
кидланди.

Йиғилишда Навоий кон-металлургия ком-
бинатида қимматбаҳо металлар захирасини 
кўпайтириш режалари ҳам кўриб чиқилди.

Мутасаддилар олтин захирасини ва ишлаб 
чиқариш ҳажмини ошириш имкониятлари 
ҳақида ахборот берди.

Президентимиз комбинатда ишлаб чиқа-
риш таннархини 10-15 фоизга пасайтириш, 
саноат кооперацияси ва маҳаллийлаштириш 
қамровини кенгайтириш бўйича кўрсатмалар 
берди. Қимматбаҳо металлар соҳасида Илғор 
технологиялар илмий марказини ташкил қи-
лиш вазифаси қўйилди.

ЎзА

ТАРИХИЙ ¢АЛАБА муБОРАк!
футболчиларимиз илк бор Олимпия ºйинларига йºлланмани ¿ºлга киритди

Кеча Қатар яшил 
майдонларида 
бўлиб ўтаётган 
ёшлар ўртасидаги 
осиё кубоги ярим 
финалида Ўзбекистон 
терма жамоаси 
индонезиялик 
тенгдошларига қарши 
баҳс олиб борди.

Кескин курашлар ва муросасиз ўйинда 
футболчиларимиз рақиблари устидан 2:0 ҳи-
собида зафар қучди. Вакилларимиз мазкур 
натижа орқали тарихда илк маротаба жамоа-
вий спорт турида Францияда ўтказиладиган 
 “Париж-2024” Олимпиадасида иштирок 
этиш ҳуқуқини қўлга киритди.

Бугун бутун халқимиз ушбу тарихий ға-
лабани байрам қилмоқда. Кўнглимиз тоғдек 
кўтарилди. Халқнинг, миллатнинг кўнгли-
ни кўтариш осон иш эмас. Бу машаққат-
ли меҳнат, ҳалол ва соф виждон билан иш 
тутиш, ўз вақтида тўғри қарорлар қабул 
қилиш самарасидир, албатта.

Шу ўринда бир мулоҳаза. Кейинги йилларда 
янги Ўзбекистонда жамоавий ўйинлар ривожланиб 

 бормоқда. Бу ниманинг самараси? 
Президентимизнинг футбол бўйича Ўзбекистон ёшлар 

терма жамоасига йўллаган табригида айтилганидек, “Ал-
батта, сизлар эришган бу тарихий ғалаба замирида ке
йинги йилларда мамлакатимизда спорт соҳасини, жум-

ладан, футболни ривожлантиришга берилаётган улкан 
эътибор ва амалга оширилаётган кенг кўламли амалий 
ишлар мужассам, десак, айни ҳақиқатни айтган бўламиз”.

Бу юқоридаги саволимизга аниқ ва энг тўғри жавоб. Ва 
яна айтиш жоизки, бугунги ёшларимизда миллий ғурур  тобора 

 кучайиб бормоқда. Улар Жалолиддин Мангуберди, 
Амир Темур каби буюк боболаримизга муносиб бўлиш 
йўлидан дадил одимламоқда.

Олдинда эса бизни навбатдаги синовлар, Париж ста-
дионлари кутиб турибди. 

Эслатиб ўтамиз, Осиё кубоги доирасида терма 
 жамоамиз 3 май куни Японияга қарши финал баҳсида 
майдонга тушади. Франциядаги XXXIII ёзги Олим-
пия ўйинлари эса 26 июль – 11 август кунлари бўлиб 
ўтади.

Матонатли, азму шижоатли ёшларимизга бу тарихий 
йўлда зафарлар ёр бўлишини тилаб қоламиз!

Азиз фарзандларим!
Шу кунларда Қатар Давлатида фут-

бол бўйича ёшлар ўртасида бўлиб ўта-
ётган Осиё кубогида муваффақиятли 
иштирок этиб, бирйўла финал йўллан-
масини ҳамда шу йил ёзда Парижда 
ўтказиладиган Олимпия ўйинлари 
йўлланмасини қўлга киритганингиз 
билан чин қалбимдан самимий мубо-
ракбод этаман.

Жонажон Ўзбекистонимизнинг 
футбол тарихида биринчи марта эри-
шилган бундай ёрқин ғалабани, ҳеч 
шубҳасиз, мамлакатимиздаги барча 
спорт мухлислари, кўп миллатли бу-
тун халқимиз чексиз қувонч ва ғурур 
билан кутиб олди. Зеро, бу эл-юрти-
мизнинг неча йиллик буюк орзуси эди. 
Бу орзуни амалга ошириш айнан сиз-
ларга — Янги Ўзбекистоннинг навқи-
рон фарзандларига насиб этгани билан 
ҳар қанча фахрлансангиз, арзийди.

Албатта, сизлар эришган бу тари-
хий ғалаба замирида кейинги йиллар-
да мамлакатимизда спорт соҳасини, 
жумладан, футболни ривожлантириш-
га берилаётган улкан эътибор ва амал-
га оширилаётган кенг кўламли амалий 
ишлар мужассам, десак, айни ҳақиқат-
ни айтган бўламиз.

Шу билан бирга, сиздек азму ши-
жоатли ёшларимизнинг тажрибали 

ФуТБОЛ Б¤ЙИЧА 
¤ЗБЕкИСТОН ЁШЛАР 
ТЕРмА ЖАмОАСИГА

 мураббий ва мутахассислар раҳбарли-
гида мазкур мусобақага пухта тайёр-
гарлик кўриб, ҳар бир ўйинда чинакам 
маҳорат, жасорат ва матонат намуна-
сини кўрсатганингиз албатта юксак 
таҳсинга муносибдир.

Осиё қитъасидаги энг кучли жа-
моалар билан қизғин курашлар 
остида бўлиб ўтган 5 та ўйинда 
ҳам жамоамиз дарвозасини дахлсиз 
сақлаб, рақиблар дарвозасига 14 та 
жавобсиз тўп киритганингиз ҳам 
футболимиз тарихида мисли кўрил-
маган натижадир. 

Ишончим комилки, сизлар бу ютуқ-
дан янада руҳланиб, финал беллашу-
вида “Осиё чемпиони” деган шарафли 
ном учун муносиб кураш олиб бора-
сиз.

Фурсатдан фойдаланиб, барчан-
гизга, сизларнинг меҳрибон ота-она-
ларингиз, устоз-мураббийларингизга 
ҳам чин қалбимдан миннатдорчилик 
билдираман. 

Бутун Ўзбекистон халқи сизларга 
ҳамиша бахт ва омадлар, порлоқ ғала-
балар тилайди, азиз болаларим!

Шавкат МИРЗИЁЕВ,
Ўзбекистон Республикаси 

Президенти

Муҳим сана

Бошланиши 1бетда

“яшил белбоғ”ларда томчилатиб суғориш 
тизими йўлга қўйилмоқда. 
маълумотларга кўра, “яшил белбоғ” 
яратишда экилган битта саксовул  
10 тоннагача кўчки қумини тўхтата олади.  
Бу ҳам муҳим бир факт. 

Давлатимиз раҳбарининг 2023 йил 
23 ноябрдаги “Республикада яшиллик 
даражасини янада ошириш, “Яшил 
макон” умуммиллий лойиҳасини из-
чил амалга ошириш орқали экологик 
барқарорликни таъминлаш чора-тад-
бирлари тўғрисида”ги фармонида дав-
лат бюджетидан ҳар йили манзилли 
кўкаламзорлаштириш инвестиция дас-
тури орқали ҳудудларда дендрарийлар, 
дендрология ва ботаника боғларини 
ташкил қилиш, шаҳар ва туманларни 
“яшил белбоғ”лар билан ўраб олиш, 5 
гектардан кам бўлмаган йирик боғлар-
ни барпо этиш, трансчегаравий гарм-
сел шамоллар ва чанг-қум бўронлари 
таъсирини камайтириш учун “яшил 
қалқон”лар кўзда тутилган ҳамда 
уларни ташкил қилишга зарур маблағ 
йўналтириш белгиланган. 

Шунингдек, атроф-муҳитга таъсир 
кўр сатишнинг I ва II тоифаларига кирув-
чи саноат корхоналарига ўз ва туташ ҳу-
дудларида “яшил белбоғ”лар барпо этиш 
ва кўкаламзорлаштириш тадбирларини 
амалга ошириш мажбурий талаб қилиб 
белгиланган. 

2024-2026 йилларда Тошкент шаҳри 
атрофида “яшил белбоғ”лар барпо этиш 
дастури ва прогноз кўрсаткичлари, 2024-
2030 йилларда эса республика шаҳарлари 
ҳамда уларнинг атрофларида “яшил бел-
боғ”лар барпо этиш бўйича чора-тадбир-
лар дастури мутасадди идоралар томони-
дан ишлаб чиқилган. 

Сурхондарё вилоятида ҳам маҳаллий 
ҳокимликлар томонидан 2024 йил давоми-
да “Яшил макон” умуммиллий лойиҳаси 
доирасида воҳа ҳудудларида “яшил бел-
боғ”лар, “яшил жамоат парклари”, “ҳо-
кимлик боғлари” ва “яшил боғ”ларни бар-
по этиш механизмлари ишлаб чиқилган. 

Унга асосан, вилоятда жами 47,16 гек-
тар ерда “яшил белбоғ” бунёд этиш ре-
жалаштирилган. Шундан Термиз шаҳри 

Хусусан, фармон билан давлат органла-
ри ва ташкилотлари, шу жумладан, суд ва 
ҳуқуқни муҳофаза қилувчи органлар фао-
лиятида янги таҳрирдаги Конституцияни 
амалга ошириш учун қонунчилик ҳужжат-
ларининг мавжуд эмаслиги ёки қонунчи-
ликка тегишли ўзгартириш ва қўшимчалар 
киритилмагани важи билан уни қўллашни 
рад этиш қатъиян тақиқланди.

Янги таҳрирдаги Конституциядан ке-
либ чиқадиган вазифаларни амалга оши-
риш бўйича 100 га яқин аниқ тадбирни 
ўз ичига олувчи чора-тадбирлар дастури 
тасдиқланди.

Янги таҳрирдаги Ўзбекистон Респуб-
ликаси Конституциянинг устувор ғоялари-
ни рўёбга чиқариш ва нормаларини ҳаётга 
татбиқ этиш бўйича Давлат комиссияси 
ҳамда Конституциядаги суверен, де-
мократик, ҳуқуқий, ижтимоий ва дунё-
вий давлат принципларини изчил амалга 
ошириш бўйича экспертлик кенгашлари 
тузилди ҳамда уларнинг вазифалари бел-
гилаб берилди.

Шу билан бирга, фармонда янги 
таҳрирдаги Конституция бўйича давлат 
фуқаролик хизматчилари ва суд-ҳуқуқ ти-
зими ходимларини режа-график асосида 
ўқитиш бўйича аниқ чора-тадбирлар на-
зарда тутилди.

Мана, ҳаш-паш дегунча, орадан бир 
йил ўтибди. Шу ўринда табиий савол 
туғилади: янги таҳрирдаги Бош қонуни-
мизда  белгиланган нормаларни ҳаётга тат-
биқ этиш борасида қандай ишлар қилин-
моқда?

Конституция жамият ва давлатнинг 
барча жабҳадаги муносабатларини тартиб-
га солувчи фундаментал ҳужжатдир. Шу 
маънода янги таҳрирдаги Конституциямиз 
янги Ўзбекистон стратегиясини амалга 
оширишнинг сиёсий-ҳуқуқий  асосларини 

Мамлакатимиз бўйлаб давом этаётган 
“Яшил макон” умуммиллий лойиҳаси дои-
расида бу йил илк бор Термиз шаҳри ва 
Термиз тумани ҳудудида чанг-тўзонлар, 
хусусан, “афғон шамоли” таъсирини ка-
майтириш мақсадида “яшил белбоғ”лар 
ташкил қилиш учун оммавий кўчат экиш 
тадбирлари ўтказилди. 

Лойиҳа доирасида Термиз туманининг 
Афғонистон, Амударё билан чегарадош, ён-
дош Орол ва Лимонзор маҳаллалари ҳудуди-
да 4,5 километрдан ортиқ майдонга 28 минг 
125 та элдар қарағайи кўчати ўтқазилди. 
Барпо бўлаётган бу “яшил белбоғ” натижа-
сида ҳудудда иқлим ўзгариши туфайли тез-
тез содир бўлаётган қум бўронлари ва чанг 
тўзонлари сезиларли даражада камаяди. 

Бундан ташқари, бу яшил ҳудуд мавжуд 
қумли тупроқни ўз жойида маҳкам ушлаб 
қолади ва уни қўшимча озуқавий модда-
лар билан бойитади.  

“Яшил белбоғ”ларда томчилатиб суғо-
риш тизими йўлга қўйилмоқда. 

Маълумотларга кўра, “Яшил белбоғ” 
яратишда экилган битта саксовул 10 тон-
нагача кўчки қумини тўхтата олади. Бу 
ҳам муҳим бир факт. 

Термиз шаҳри ва Термиз тумани шимо-
ли-ғарбий қисмини Каттақум чўли эгал-
лайди. “Яшил белбоғ” доирасида бу йилги 
баҳорги ва кузги кўчат экиш мавсумида 
100 минг туп саксовул кўчати экилади.

— Сурхондарёнинг жанубий туман-
лари — Ангор, Музработ ва Термиз, 

 шунингдек, Термиз шаҳрида кузатилади-
ган кучли чанг шамоллар ҳамда чанг ҳоди-
салари, асосан, Шимол ва Ғарб томондан, 
жумладан, Эрон, Туркманистон ва қўшни 
Афғонистон ҳудудларидан кириб келади. 
Кейин Каттақум чўли томонидан ҳам ёпи-
рилади. Вилоятда йил давомида 151 кун-
гача шамол ва чанг тўзонлари кузатилади. 
Натижада ҳаво дим ва чанг бўлиб, қишлоқ 
хўжалиги, инсон саломатлиги ва атроф-
муҳит мусаффолигига жиддий хавф туғди-
ради, — дейди Сурхондарё вилояти Эко-
логия, атроф-муҳитни муҳофаза қилиш 
ва иқлим ўзгариши бошқармаси бошлиғи 
Рўзигул Сафарова. — Энди бунга жид-
дий ечимлар изланяпти. Воҳанинг иссиқ 
ва мураккаб иқлимли қисми — жанубида 
ҳам яшил ҳудудлар янада кенгайса, “яшил 
белбоғ” ва “яшил қалқон”лар шаклланти-
рилса, бундан фақат ҳудуд аҳолиси фойда 
кўради, юртимизда ҳаёт яхшиланади. 

Бу йилги баҳор мавсумида мамлакатда 
125 миллион туп кўчат экилиши мўлжал-
ланган. Режага мувофиқ, Сурхондарё ви-
лоятида 10 миллион 247 минг туп кўчат 
экилди. 

Ўтган 2023 йил давомида вилоятнинг  
9 та туманида 18 гектарда “яшил боғ”лар, 
“яшил белбоғ”лар ташкил этилган. 

Муҳим экологик муаммолардан бири 
атмосфера ҳавоси мусаффолигини асраш 
саналади. Шу сабаб янгидан бунёд этила-
ётган ва фаолиятдаги саноат корхонала-
рида атмосферага чиқариладиган  заҳарли 

газларни ушлаб қоладиган замонавий 
фильтрлар, чанг-газ тозалаш ускуналари-
ни ўрнатиш қатъий белгиланган. Шунинг-
дек, йирик саноат корхоналари атрофла-
рида ҳам “яшил белбоғ” яратиш табиатга 
чиқариладиган зарарли тутун ва чанг миқ-
дорини камайтиришга хизмат қилади. Ви-
лоятда кейинги беш йилликда иш бошла-
ган йирик лойиҳалардан бири Шеробод 
цемент заводида йилига 1,5 миллион тон-
на тайёр маҳсулот ишлаб чиқарилмоқда. 
Олмалиқ кон-металлургия комбинати тар-
кибига кирувчи заводнинг умумий лойиҳа 
қиймати 212 миллион 800 минг долларни 
ташкил этади. Импорт ҳажмини камайти-
ришда муҳим роль ўйнаётган мазкур завод 
экспортбоп маҳсулотлар ишлаб чиқариш 
ҳажмини 500 минг тоннага етказган. Ҳо-
зир бу ерда иккиламчи чиқинди — иссиқ-
лик газидан электр энергияси олиниши 
ҳам йўлга қўйилган. 

Бундай цемент заводлари атрофида 
“яшил белбоғ”лар яратиш атрофга чиқа-
риладиган чанг миқдорини камайтиришга 
хизмат қилади. 

— Корхонамиз атрофида “Яшил ма-
кон” умуммиллий лойиҳасининг жорий 
йилги баҳорги мавсумида 10 минг туп да-
рахт кўчати қадалиб, “яшил белбоғ” бунёд 
этдик, — дейди Шеробод цемент заводи 
иш бошқарувчиси Бекпўлат Нуруллаев. —  
“Яшил белбоғ” ичида эса сабзавот ва по-
лиз экинлари экдик. Бу маҳсулотлар ҳам 
иссиқсевар ва экилган дарахт кўчатлари-
нинг униб кетишига замин яратади.

Табиатнинг асосини яшиллик ташкил 
этади. Ер шари аҳолиси сони ошиб бори-
ши, саноат ўсиши ва бошқа кўплаб омил-
лар яшилликка катта путур етказаётир. 
Бу жараёндан эса, афсуски, Ўзбекистон 
ҳам четда қолаётгани йўқ. Масалан, бугун 
республикамизнинг ўрмон билан қоплан-
ган майдони 3,3 миллион гектар, умумий 
майдоннинг атиги 8 фоизини ташкил эта-
ди, холос. Ушбу кўрсаткич дунё бўйича  
28 фоиз эканини инобатга олсак, юртимиз-
да кенг ташаббус асосида бунёд этилаёт-
ган “яшил белбоғ”, “яшил қалқон”, “яшил 
боғ”лар, минглаб, миллионлаб дарахт-
зорларни кўпайтириш нечоғлиқ долзарб 
 экани ойдинлашади. 

Сарвар ТЎРАЕВ, 
“Янги Ўзбекистон” мухбири

яратиб, миллий давлатчилик тараққиёти-
нинг тарихий муҳим босқичида давлат 
ва жамиятни янада ривожлантиришнинг 
устувор йўналиш ларини белгилаб бергани 
билан аҳамиятлидир. Бинобарин, унинг 
ҳар бир моддаси аҳолининг турмушини 
енгил қилиш, фуқароларнинг муносиб 
ҳаёт кечириши ҳамда инсонпарвар демок-
ратик давлат, очиқ ва адолатли жамиятни 
барпо этишга қаратилган. Мана шу муҳим 
жиҳатлардан келиб чиқиб, айни пайтда 
янги таҳрирдаги Конституцияни реал 
ҳаётга жорий этиш бўйича тизимли, 
ҳам қонунчилик, ҳам амалий тусда-
ги чора-тадбирлар амалга ошириб 
келинмоқда. 

Конституцияга кўра, ҳеч 
ким қийноққа солиниши, зўра-
вонликка, бошқа шафқат-
сиз, ғайриинсоний ёки инсон 
қадр-қимматини камситувчи 
муомалага ёхуд жазога дучор 
этилиши мумкин эмас. Шу би-
лан бирга, озодликдан маҳрум 
этилган шахслар ўзига нисбатан 
инсоний муомалада бўлиниши 
ҳамда инсон шахсига хос бўлган 
шаъни ва қадр-қиммати ҳурмат қи-
линиши ҳуқуқига эга. “Жиноят ишини 
юритиш чоғида қамоқда сақлаш тўғри-
сида”ги қонунда ҳам ушлаб турилганлар 
ва қамоққа олинганлар шахсий хавфсиз-
лик ҳуқуқига эга экани мустаҳкамлан-
ган. Уларнинг ҳаёти ва соғлиғига таҳдид 
юзага келганда қамоқда сақлаш жойи-
нинг ходимлари дарҳол унинг шахсий 
хавфсизлигини таъминлаш чораларини 
кўриши шартлиги қатъий белгиланган. 

Президентимизнинг 2024 йил 21 фев-
ралдаги “Ўзбекистон — 2030” стратегия-
сини “Ёшлар ва бизнесни қўллаб-қувват-
лаш йили”да амалга оширишга оид давлат 

дастури тўғрисида”ги фармони билан тас-
диқланган 2024 йилга мўлжалланган ама-
лий тадбирлар режасидан Конституция-
да белгиланган олий вазифаларни рўёбга 
чиқаришга қаратилган қатор мақсадлар 
ўрин олган. Жумладан, Конституция ва қо-
нунлар устуворлигини, инсон ҳуқуқ ва эр-
кинликлари ишончли ҳимоя  қилинишини 

Бунда қамоққа олиш тарзида-
ги эҳтиёт чораси қўлланилиши 
тўғрисида суднинг ажрими қабул 

қилинганидан сўнг шахс тергов 
ҳибсхонасига жойлаштирилиши-

дан олдин шу ернинг ўзида қийноққа 
солиш ва бошқа шафқатсиз, ғайриин-

соний ёки қадр-қимматни камситувчи 
муомала ҳамда жазо турлари қўлланил-
гани натижасида олинган ёки олинмаган 
жароҳатларни, шикастланишларни ва 
яраларни аниқлаш мақсадида мажбурий 
тиббий кўрикдан ўтказилади. Бу билан 
айбланувчилар зўравонликка учраши ёки 
ғайриинсоний муносабатда бўлишининг 
олди олинади.

Жумладан, шахс тергов ҳибсхонасига 
жойлаштиришдан олдин кўрикдан ўтгач, 
унга агар соғлом бўлса, соғлом экани 
ва ёки бирор жароҳати бўлса, бу ҳақда 
маълумотнома тузилади. Ўз навбатида, 

 кейинчалик, яъни шахс тергов ҳибсхона-
сига жойлаштирилгандан сўнг унинг тана-
сида бирор жароҳатлар топилиши қонунда 
белгиланган тартибда текширувлар ўтка-
зилишига олиб келади.

Иккинчи томондан, амалиётга кирити-
лаётган янги механизм тергов ҳибсхонала-
ри масъул ходимлари ҳуқуқларини ҳам ҳи-
моя қилади. Жумладан, тиббий кўрикдан 
ўтказилган ва ҳеч қандай жароҳат излари 
топилмаган шахс ўзига нисбатан зўравон-
лик ишлатилган, деб асоссиз мурожаат қи-
лишдан тийилади ва, ўз навбатида, томон-
ларнинг масъулияти оширилади.

Мажбурий тиббий кўрик суднинг қа-
моққа олиш тарзидаги эҳтиёт чорасини 
қўллаш тўғрисидаги ажрими ва унда кўр-
сатилган фуқаронинг шахсини тасдиқлов-
чи ҳужжати асосида ўтказилади. Бу билан 
тиббий кўрикдан ўтаётган шахс ҳақиқа-
тан ажримда кўрсатилган айбланувчи ёки 

 судланувчи эканига аниқлик киритилади. 
Тиббий кўрик давомида шахсда жароҳат, 
шикастланиш ва яралар бор-йўқлиги текши-
рилади ҳамда заруратга кўра, белгиланган 
тартибда бошқа тиббий текширувлар ҳам 
ўтказилиши мумкин. 

Бу тартибдаги тиббий кўрикда шахс-
нинг танасида жароҳат, шикастланиш ва 
яралар аниқланган тақдирда улар белги-
ланган тартибда қайд этилади ва мажбу-
рий тиббий кўрикдан ўтган шахсга маълум 
қилинади. Бу ҳақда, шунингдек, тегишли 
назорат қилувчи давлат органларига ҳам 
хабар берилади.

Яна бир муҳим кафолат айбланувчи ва 
судланувчиларни бир ҳибсхонадан иккин-
чисига кўчириш билан боғлиқ. Мазкур 
шахслар қонунда белгиланган ҳолларда 
бир ҳибсхонадан бошқасига кўчирилиши 
мумкин. Жумладан, “Жиноят ишини юри-
тиш чоғида қамоқда сақлаш тўғрисида”ги 
қонунга асосан, жиноят ишларини тергов 
ҳибсхоналари жойлашган аҳоли пункт-
лари ҳудудидан ташқарида судда кўриб 
чиқиш зарур бўлган ҳолларда қамоққа 
олинганлар мазкур суд мажлисларини ўт-
казиш учун ҳар куни олиб бориш имко-
нияти бўлмаганда, улар тергов ҳибсхона-
ларидан вақтинча сақлаш ҳибсхоналарига 
ўтказилиши мумкин. 

Ёки қамоққа олинганлар бирор тергов 
ҳаракатларни амалга ошириш учун қочиб 
кетмасликни таъминлаган ҳолда ҳибс-
хонадан олиб чиқилиши мумкин. Бунда 
қамоққа олиш тарзидаги эҳтиёт чораси 
қўлланилиб, белгиланган тартибда маж-
бурий тиббий кўрикдан ўтказилган ҳолда 
ҳибсхонага жойлаштирилган шахслар бир 
муас сасадан бошқасига кўчирилганида 
ёки процессуал ҳаракатларга олиб чиқи-
либ муассасага қайтарилганида уларни 
тиббий кўрикдан ўтказиш ушбу шахсни 
қабул қилиб олаётган ҳибсхона ходимлари 
томонидан белгиланган тартибда амалга 
оширилади. Яъни тиббий кўрикдан ўтка-
зиш бир марталик талаб эмас, балки айб-
ланувчи ва судланувчиларнинг шахсий 
ҳуқуқларини реал таъминлашга қаратил-
ган доимий тартибга айланади. 

Юқорида айтганларимиз биргина йўна-
лишдаги ишларнинг айрим жиҳатлари, 
холос. Умуман олганда, янги таҳрирда-
ги Конс титуциямизда белгиланган янги 
ҳуқуқ ва кафолатлар қонун ҳамда бошқа 
ҳужжатларда ўз инъикосини топишда 
 давом этяпти.

ОРАДАН БИР ЙИЛ ¤ТДИ
ёхуд янги таҳрирдаги Конституциямизнинг 

айрим жиҳатларига чизгилар

“Белида белбоғи бўлсин”, 
деган ибора бор элимизда. 
чунки белбоғ улуғ 
қадрият, орият, мардлик, 
бақувватлик, собитлик 
белгиси. Эл-юрт қадим 
қадриятларига садоқати 
учун ҳам минг йиллардан 
буён ўз йўлига собит бўлиб, 
мустаҳкам келаётир. 
“яшил белбоғ” тушунчаси 
эса аҳоли яшаш 
манзиллари, саноат 
корхоналари атрофини 
кўкаламзорлаштириш 
маъносида қўлланилади. 

БЕЛИДА “БЕЛБО¢И” БОР мАНЗИЛЛАР
атрофида 5,84 гектар, Термиз тумани атро-
фида эса 41,32 гектар ҳудудда ишлар олиб 
борилиши кўзда тутилган. 

Термиз шаҳри ва туманида истиқо-
мат қилувчилар ёки меҳмон бўлганларга 
“афғон шамоли” деган тушунча бегона 
эмас. 

Мутахассислар таъкидича, бу шамол 
Сурхондарёнинг жануби-ғарбий йўнали-
шида, Термизда эса ғарб — Афғонистон 
томондан эсгани учун маҳаллий халқ уни 
“афғон шамоли”, деб атайди. Асосан, кеч 
баҳор, ёз ва куз фаслларида иссиқ ва қуруқ 
шамол жуда кўп чанг-тўзон кўтариб эсади. 
Шундай пайтда ҳатто кўчаларда кўз очиб 
юриб бўлмай қолади.

Ўрганилишича, “афғон шамоли”, бир 
томондан, жануби-ғарбдан силжиб кела-
диган ва Ҳисор тоғ тизмаси оралиғида 
сиқилиб ҳаракатланадиган илиқ ҳаво мас-
саси, иккинчи томондан, шимоли-ғарбдан 

келадиган совуқ ҳаво фронти аэродинамик 
тезлашуви оқибатида пайдо бўлади. 

Неча асрлардан буён юрт жанубида-
ги Термиз аҳолисини қийнаб келаётган 
бу муаммога кейинги йилларда жиддий 
ечимлар изланди ва давлат раҳбарининг 
Сурхондарё вилоятига ташрифи чоғида 
билдирган таклифига биноан “яшил бел-
боғ”лар бунёд этишга киришилди. 

— Афғон юртидан кириб келадиган 
чанг-тўзонларнинг олдини олиш, уни 
бартараф этиш мақсадида Термиз шаҳри 
ва Термиз туманидаги чегара ҳудуд-
ларида умумий ҳисобда 4,5 километр 
узунликда, 100 метр энликда иҳота ўр-
монзор яратиш кўзда тутилган ва ишлар 
жадаллик билан давом этмоқда, —  
дейди Термиз агротехнологиялар ва ин-
новацион ривожланиш институти катта 
ўқитувчиси, илмий тадқиқотчи Ўткир 
Файзуллаев. 

Ислоҳотлар амалда

Комрон НИГМАТОВ,
Ўзбекистон Республикаси 
Президенти ҳузуридаги 
Қонунчилик ва ҳуқуқий сиёсат 
институти шўъба мудири

Яна бир 
муҳим кафолат айбла 

нувчи ва судланувчиларни 
бир ҳибсхонадан иккин

чисига кўчириш билан боғлиқ. 
Мазкур шахслар қонунда 
белгиланган ҳолларда бир 

ҳибсхонадан бошқасига 
кўчирилиши 

мумкин. 

таъминлашни суд-ҳуқуқ ислоҳотларининг 
бош мезонига айлантириш вазифаси қў-
йилган. 

Юқоридаги конституциявий ҳуқуқ ва 
мақсадларни таъминлаш мақсадида 2024 
йил якунига қадар қамоққа олиш тар-
зидаги эҳтиёт чорасини қўллаш чоғида 
айбланувчи ва судланувчини ҳибс хонага 
жойлаштиришдан олдин уни тергов ҳибс-
хоналарининг ўзида мажбурий тиббий 
кўрикдан ўтказиш тартиби жорий этилади. 

Энергия ресурсларидан самарали фойдаланиш ва уни тежаш 
масаласи дунёдаги энг долзарб муаммолардан бирига айланган. 
чунки тежамкорлик ва самарадорликкина ортиқча сарфни 
камайтиради, иқтисодий ўсишга ёрдам беради. 

Амалда қўлланилиб келинаётган адолатсиз субсидиялаш тизими туфайли аҳолининг 
кам даромадли қисмига давлатдан арзимаган миқдорда ёрдам берилгани ҳолда даромади 

юқори истеъмолчилар жуда катта миқдорда субсидия олмоқда. 
Чунки улар аҳолининг умумий истеъмоли учун етказиб берилаётган ресурсларнинг 

катта қисмини сарфлаяпти. 

Муайян вазифалар учун зарур энергия миқ-
дорини камайтириш орқали энергия самара-
дорлигига эришиш сайёрамиз учун ҳам жуда 
фойдали. Бу кўмир ва газда ишлайдиган электр 
станциялари томонидан ҳаво ҳамда сув ифлос-
ланишини камайтиришга ёрдам берибгина қол-
май, муҳим экотизимларни салбий таъсирлар-
дан асрайди.

Энергия самарадорлигига эришиш нима 
учун керак? Мамлакатимизда тежамкорлик 
орқали таъминотдаги узилишларга барҳам бер-
са бўладими?

Аввало, энергия ресурсларини тежаш орқа-
ли истеъмолчида ундан самарали фойдаланиш 
кўникмалари шаклланади. Зарур бўлмаган ҳол-
ларда ортиқча исрофни камайтиради ва сарф-
ланадиган молиявий ресурсларни тежайди. 

Энергиятежамкор бўлмаган ускуналардан 
фойдаланиш, кераксиз вақтда ҳам таъминотдан 
узилмаслик, яширинча ва ноқонуний тармоққа 
уланиш ишлаб чиқарилаётган мавжуд ресурс 
миқдоридан ортиқ талабни вужудга келтиради. 
Бу, ўз навбатида, тармоқларга босимни ошира-
ди ва бошқа истеъмолчиларнинг таъминотдан 
узилиб қолишига сабаб бўлади.

Ривожланган мамлакатларда иқтисодиёт 
тармоқларидан тортиб уй хўжаликларигача ис-
теъмол маданияти, яхши шаклланганига гувоҳ 
бўламиз. Бу ижтимоий ҳимоя механизмлари 
манзилли ишлашига ҳам, тизимни ривожлан-
тириш мақсадларини амалга оширишга ҳам 
ижобий таъсир кўрсатади.

Бугун электр энергияси ва табиий газ тан-
нархи мамлакатимиз аҳолиси истеъмоли учун 
етказилиб берилаётган баҳодан анча қиммат. 
Бошқача айтганда, бу ресурслар ўртача қарийб 
4,3 баробар арзон сотиляпти. Масалан, электр 
энергиясининг хонадонга етиб келгунгача бўл-
ган таннархи бир кВт-соат учун 990 сўмни таш-
кил этишига қарамай, унинг баҳоси амалда 2019 
йил 1 августдан буён бир кВт-соат учун 295 сўм. 
Табиий газнинг аҳоли хонадонигача етиб келиш 
таннархи эса 1961 сўм бўлгани ҳолда, у уйимиз-
га амалда 380 сўмдан етказиб бериляпти.

Натижада биргина ўтган йилнинг ўзида ўр-
тадаги фарқни қоплаш учун давлат томонидан 
14 триллион сўм субсидия берилди. Давлат 
аҳолини субсидия билан таъминлагани бароба-
рида тизим корхоналарида ўтган давр мобайни-
да 22,4 триллион сўм маблағ тақчиллиги юзага 
келди. Бу эса тизимни модернизация қилиш, 
технологик янгилаш, етказиб беришдаги йўқо-
тишлар олдини олиш бўйича мавжуд муаммо-
лар ҳал этилишига катта тўсиқ бўлмоқда. 

Амалда қўлланилиб келинаётган адолатсиз 
субсидиялаш тизими туфайли аҳолининг кам 
даромадли қисмига давлатдан арзимаган миқ-
дорда ёрдам берилгани ҳолда даромади юқори 
истеъмолчилар жуда катта миқдорда субсидия 
олмоқда. Чунки улар аҳолининг умумий истеъ-
моли учун етказиб берилаётган ресурсларнинг 
катта қисмини сарфлаяпти. Бу борадаги айрим 
фактларни қуйида алоҳида келтириб ўтамиз. 
Энергия таъминотидаги беқарорликка сабаб 
бўлаётган асосий омиллардан бири ҳам мана шу.

Бундай вазиятда ёқилғи-энергетика соҳаси-
га бозор механизмлари тезкор татбиқ этилиши 
мазкур муаммолар ечим топишига олиб келади 
ва истеъмолчиларда масъулият, ўз-ўзига ҳисоб-
дорлик ҳиссини уйғотади.

Узилишларга барҳам беришнинг ягона йўли 
— бутун эскирган тизимни янгилаш ва модер-
низация қилиш. Бунинг учун соҳага қўшимча 
маблағ киритиш, аҳолини энергия ресурсла-
ридан оқилона фойдаланишга ўргатиш зарур. 
Электр ва газ тарифлари ўсиши, бир томондан, 

 қувватларини яратиш учун берилади. Субси-
дия берилиши тўхтатилса нима бўлади? Тар-
моқлар янгиланмайди, электр энергиясини 
ишлаб чиқариш кўпаймайди, узилишлар сони 
ва муддати кундан кунга ортиб бораверади.

Шу ўринда яна бир нарсага аниқлик кири-
тиб кетиш зарур. Субсидия, асосан, аҳоли то-
монидан истеъмол қилинган электр энергияси 

ва табиий газнинг амалдаги тарифлари ва 
ҳақиқий таннарх ўртасидаги тафовутни 

қоплаш учун ҳам берилади. 
Хўш, ўзи аҳоли қанча электр 

энергияси истеъмол қилади? 1990 
йилда аҳолининг умумий электр 

энергияси истеъмолидаги улу-
ши 10 фоизни ташкил этган 
бўлиб, йилига умумий 4,8 
миллиард кВт-соат, ойига 
битта хонадон тахминан 
100 кВт-соат  сарфлаган. 
2023 йилга келиб, аҳоли 
хонадонларига етказиб 
берилган электр энергия-
си ҳажми 20 миллиард 
кВт-соатни ташкил этиб, 
ҳар бир хонадон бир ойда 
ўртача 220 кВт-соат электр 
энергияси истеъмол қил-

моқда. 
Энг қизиғи, 90-йилларга 

қараганда ҳозир электр тех-
ника ускуналари энергия сама-

радорлиги ва тежамкорлигида ер 
билан осмонча фарқ бор. Масалан, 

битта чироқнинг истеъмол қуввати 
10 баробар, телевизорники 2,5 баробар, 

музлаткичники 3 баробар пасайган, лекин 
ўртача хонадоннинг ойлик истеъмоли 2,2 ба-
робар ортган. Ушбу парадокс сабабларини 
аниқлаш учун мутахассислар томонидан ҳар 
бир хонадон бўйича йиллик мониторинг ва 
таҳлиллар ўтказилди. Натижалар ўта қизиқар-
ли бўлиб чиқди.

Жами аҳоли хонадонларининг қарийб 85 
фоизи (6,4 миллионтаси) электр энергияси-
нинг атиги 37 фоизини ишлатади. Яъни ушбу 
хонадонларда ойига ўртача 300 кВт-соатгача 
электр энергияси истеъмол қилинади. Қолган 
15 фоиз (1,1 миллионта) хонадон эса аҳолига 
етказиб берилган умумий электр энергияси-
нинг 63 фоизидан фойдаланяпти. Чунки улар 
орасида ойига 1000 кВт-соат, 5000 кВт-соат ва 
ҳатто ундан ортиқ истеъмол қиладиган хона-
донлар ҳам анчагина. Табиийки, бундай хона-
донлар аҳолининг ижтимоий ҳимояга муҳтож 
қисми ҳисобланмайди ва улар субсидияланган 
тарифлардан фойдаланиши тўғри эмас.

Масалага бошқа мисол орқали қарайдиган 
бўлсак, оилада битта ўрта классдаги автомо-
биль бўлса ва у кунига 100 километр юрса, 
бензинда 150 минг сўм, метан газда 40 минг 
200 сўм сарфланади. Электромобиль бўлса-чи? 
Тижорат қувватлаш станцияларига кирса 37 
минг 500 сўм тўлайди, аммо уйда қувватла-
са-чи? 4425 сўм! Агар уйида субсидияланма-
ган тарифларда қувватласа қанча тўлар эди?  
15 минг сўм, яъни бензиндан 10 баробар арзон! 
Наҳотки электромобиль эгаси кунига 11 минг 
сўм субсидия олишга муҳтож?

Жаҳондаги кўплаб мамлакатларда бундай 
ҳолатларга чек қўйилган. Дунёнинг энер-
гия ресурсларига энг бой мамлакатлари-
дан бири Саудия Арабистонида хонадонлар 
учун электр энергияси тарифи истеъмол да-
ражасига қараб ўзгаради. Яъни аҳолининг 

 истеъмол да-
ражаси ошга-

ни сайин электр 
энергияси та-

рифлари ҳам ошиб 
бориш тизими жорий 

қилинган. Бунда истеъ-
мол қилинган электр энергиясининг ҳар бир 
кВт-соати учун 610 сўм, 1015 сўм ва 1220 
сўмлик тарифлар амал қилади.

Юқоридагилардан хулоса қилиб айтиш 
мумкинки, ўртача бир оиланинг барча зарур 
эҳтиёжларини қоплайдиган миқдордаги электр 
энергияси ва табиий газ учун ижти моий та-
рифлар, ундан юқориси учун эса ҳақиқий 
таннархга асосланган тарифлар киритилиши 
тежамкорлик нуқтаи назаридан ҳам, мавжуд 
ресурслардан самарали фойдаланиш жиҳати-
дан ҳам фойдали.

Шунингдек, электр ва табиий газ учун 
ҳақиқий таннархга асосланган тарифлар ки-
ритилиши, бир томондан, тармоқларни модер-
низациялаш учун зарур маблағни жалб этса, 
иккинчи томондан, давлат бюджетидан соҳага 
ажратилаётган субсидияни бошқа йўналиш-
ларга, жумладан, тиббиёт ва таълимга сарф-
лашга имкон беради.

Энергия ресурсларидан рационал фойдала-
ниш муаммоси энергия истеъмоли маданияти 
пастлигича қолаётган ҳозирги шароитда янада 

долзарб аҳамият касб этмоқда. Исрофгарчилик 
шундоқ ҳам электр энергияси етишмаётган 
бир шароитда барқарорликка салбий таъсир 
кўрсатади.

Мутахассислар келтирган рақамларга кўра, 
Ўзбекистондаги 6,1 миллионта аҳоли абонен-
тининг ҳар бири 100 ваттлик 1 дона чўғланма 
чироқни атиги 10 соат ўчириб қўйса, бир йилда  
2 миллиард 226 миллион 500 минг киловатт 
электр энергиясини тежаб қолиш мумкин. Бу 
мамлакат аҳолиси умумий истеъмол ҳажмининг 
11,47 фоизини ташкил этади. Бир дона чўғланма 
чироқни замонавий LED чироққа алмаштириш 
орқали эса ойига 22,4 кВт-соат, йилига эса 268,8 
кВт-соат электр энергияси тежалади.

Шунинг ўзиёқ амалдаги 295 сўмлик тариф 
бўйича ҳисобланганда ойига 6608 сўм ёки йи-
лига 79 минг 296 сўм тежаш имконини бера-
ди. Агар бундай тежамкорлик аҳоли орасида 
оммавий тус олса, бу мунтазам ток ўчишла-
рининг олдини олиш ҳамда электр энергияси 
билан узлуксиз таъминлашга хизмат қилади.

Аҳоли вакиллари ҳатто маиший даражада 
бўла туриб, улкан ҳажмлардаги энергия те-
жамкорликка ёрдам бериши, биргина хонадон-
да электрдан тўғри фойдаланиш орқали бутун 
мамлакат миқёсидаги энергия самарадорлиги-
га ҳисса қўшиши мумкин.

Электр энергияси катта неъмат. Унинг 
исроф бўлишига йўл қўймаслик, асраш масъ-
улияти барчамиз учун виждон иши, бурч иши 
бўлиши керак. Бунда аҳоли  сарфлаётган ойлик 
ёки йиллик электр ҳажмини ўзи мустақил на-
зорат ва таҳлил этиши, хулоса қилиши, табиий 
равишда тежамкорликни таъминлаши самара-
ли натижа беради.

Энерготежамкорликни доимий маданиятга 
айлантириш учун молиявий мотивация ҳам бў-
лиши лозим. Агар электр нархи бозор нархидан 
бир неча баробар арзон бўлса, тежамкорлик 
ҳақидаги маъруза ва насиҳатлар иш бермасли-
ги аниқ.

Аҳолини электр билан узлуксиз таъмин-
лашда истеъмол маданиятини ошириш қанча-
лик муҳим бўлса, энергетик инфратузилмани 
модернизация қилиш ҳам худди шундай дол-
зарб. Бунинг учун нарх шаклланиши жараё-
нига бозор механизмларини жорий этиш, шу 
орқали қўшимча маблағ ва имкониятларга эга 
бўлиб, тизимни янгилаш лозим.

Амалиётда электр энергияси истеъмоли-
нинг прогнози ҳудудий электр тармоқлари кор-
хоналари томонидан иқтисодий ривож ланиш, 
аҳоли сонининг ўсиши ва уй-жой қурилишини 
ҳисобга олган ҳолда ҳар бир истеъмолчи би-
лан тузилган электр таъминоти шартномала-
рида кўрсатилган эҳтиёж миқдорлари асосида 
аниқланади.

Бундан кўриниб турибдики, агар эҳтиёжи-
миздан ортиқча сарфга йўл қўйсак,  заруратсиз 
исроф қилсак ёки ноқонуний улансак, ўз-ўзи-
дан тармоққа юклама ортади ва узилишлар 
юзага келади. 

Ижтимоий ҳимоялаш мақсадида кўрилаёт-
ган ҳозирги чора-тадбирлар кишиларни энер-
гия ресурсларидан тежамкор фойдаланишга 
рағбатлантирмайди. Масаланинг яна бир жиҳа-
ти борки, бу давлат молиявий юкининг ортиши 
ва бюджет тақчиллиги юзага келишидир. 

Тўғри, бу усулда давлат фуқароларга му-
айян вақт ижтимоий кўмак бериши мумкин, 
лекин соҳага бозор томойиллари кириб кел-
мас экан, у ерда ривожланиш ва мукаммал-
лик бўлмайди. Бунга бугунги кунда энергия 
таъминоти билан боғлиқ тизимли муаммолар 
вужудга келгани мисолида гувоҳ бўлиб ту-
рибмиз.

Ҳар қандай соҳани ривожлантириш учун, 
энг аввало, иқтисодий асослар керак. Шундоқ 
ҳам зарар билан ишлаётган соҳага инвестор 
келмайди, давлатнинг ўзи сарфлаган маблағ 
беҳуда кетаверади. Шу сабабли электр энергия-
си ва табиий газ нархини бозор механизмлари 
орқали белгилаш вақти аллақачон етиб келган. 
Бу чора-тадбирларни амалга оширишга бугун 
киришмасак, эртага кеч бўлади.

Нодир ЖУМАЕВ, 
Олий Мажлис Қонунчилик 
палатаси депутати, 
иқтисодиёт фанлари доктори, 
профессор

ЭРТАГА кЕЧ 
Б¤ЛИШИ мумкИН

“

”

оилада битта 
ўрта классдаги автомобиль 

бўлса ва у кунига 100 километр юрса, 
бензинда 150 минг сўм, метан газда 40 минг 

200 сўм сарфланади. Электромобиль бўлса-чи? 
Тижорат қувватлаш станцияларига кирса 

37 минг 500 сўм тўлайди, аммо уйда қувватласа-
чи? 4425 сўм! Агар уйида субсидияланмаган 

тарифларда қувватласа қанча тўлар эди? 
15 минг сўм, яъни бензиндан 10 баробар арзон! 

Наҳотки электромобиль эгаси кунига 
11 минг сўм субсидия 

олишга муҳтож?

тизимни модернизация қилишга зарур маб-
лағларни жалб этишга ёрдам берса, иккинчи 
томондан, аҳолини электр энергиясини тежаш-
га ўргатиб боради.

Чунки энергиядан самарали фойдаланиш 
йўлга қўйилмас экан, энергия манбаларини 
ишлаб чиқариш қанчалик кўпаймасин, ортиб 
бораётган талабни қондириш мушкул вазифа 
бўлиб қолаверади. Табиий газ таъминотида 
ҳам худди шундай чора- тадбирларни амалга 
ошириш долзарб масаладир.

Шу ўринда табиий савол туғилади. Истеъ-
молчилар учун амалга киритилаётган тарифлар 
адолатлими? Улар қандай бўлиши керак?

Юқорида қайд этганимиздек, бугунги 
кунда аҳолимиз учун белгиланган амалда-
ги электр энергияси учун тўлов миқдори  
1 кВт-соат учун 295 сўмни ташкил этмоқда. 
Ўзбекистон бу борада 230 та давлат ичида энг 
паст тарифли 15 таликка киради. Узоққа бор-
май, қўшни Қозоғистон билан солиштиради-
ган бўлсак, ойига ўртача 300 кВт-соат электр 
энергиясини ишлатувчи хонадон ҳар бир кВт- 
соат учун 790 сўм тўлайди. Бу биздагидан 2,6 
баробар қиммат дегани. Бошқа ривожланган 
давлатларда, масалан, Японияда бу кўрсаткич 
2791 сўмга тенг бўлса, Испанияда 4695 сўмни 
ташкил қилади.

Кўриниб турибдики, мамлакатимиздаги 
амалдаги тарифлар ҳақиқий таннархни қоп-
ламайди ва соҳа субсидиялар эвазига фао лият 
юритмоқда. Шу ўринда субсидия ўзи қаердан 
келади ва нима учун берилади, деган саволлар 
туғилади. 

Субсидия давлат бюджетидан энергети-
ка соҳасида янги ишлаб чиқариш ва узатиш 

Соҳанинг зарар билан ишлаётгани ҳисоби-
га уни давлат бюджетидан субсидиялаш камо-
мадга олиб келмоқда. Бу эса ижтимоий соҳага 
кўпроқ маблағ йўналтиришга имкон бермаяпти. 

Бугун аҳоли учун ҳам, тадбиркорлар ва 
ижтимоий соҳа вакиллари учун ҳам энергия 
таъминоти ҳар қачонгидан долзарб масала. 
Шу сабабли нархларни тўлиқ субсидиялаш 
ўрнига соҳага бозор тамойилларини жорий 
этиш, истеъмол қилинган энергия учун бозор 
талабларидан келиб чиқиб ҳақ тўланишини 
йўлга қўйиш жуда муҳим. Агар соҳага бозор 
қонунлари жорий қилинса, эртага маб лағ те-
жалади. Натижада тежалган маблағни ижти-
моий соҳани ривожлантиришга — янги мак-
таблар, тиббиёт муассасалари қуришга, ишлаб 
чиқаришни тараққий эттириш учун замонавий 
технологиялар олиб киришга, қолаверса, энер-
гетика тизимини чуқур модернизация қилишга 
ҳам сарфлаш мумкин. Шу ўринда ижтимоий 
ҳимояни ҳам унутмаслик керак.

Бундан ташқари, яшаш учун зарур бўлган 
бошқа товарлар сингари энергия борасида ҳам 
бозор қоидалари билан яшаш истеъмолчилик 
маданиятини, ортиқча исрофни,  харажатларни 
мустақил назорат этиш ва оқилона тақсимлаш 
каби ҳаётий кўникмаларимизни шаклланти-
риш ҳамда ривожлантиришга туртки бўлиши 
шубҳасиз. Ривожланган мамлакатларда 
истеъмол маданияти шакллангани ту-
файли энергиятежамкорлик жуда 
юқори. 

Масалан, тежамкорлик ва 
аҳолининг истеъмол мадани-
яти бўйича ишлаб чиқилган 
чора-тадбирлар туфайли 
АҚШда энергия истеъмо-
ли 20 йилдан кўпроқ вақт 
олдин қандай бўлган бўл-
са, мамлакат иқтисодиё-
тининг ўтган йиллардаги 
барқарор ўсишига қара-
май, бу борада жуда катта 
тафовут мавжуд эмас.

Бизда бундан 30-40 
йил олдин битта транс-
форматор муайян ҳудуд-
даги уйларда ёқиладиган 
ўртача 3-4 мингта чироқ, 
ҳар битта хонадон учун бит-
та телевизор, битта чангют-
кич ва битта музлаткич ҳисобга 
олиниб ўрнатилган эди. Мазкур 
ҳудудда амалга оширилган қўшимча 
қурилишлар, замонавий ҳаёт тарзи ки-
риши туфайли бугун ўша трансформатор 
10-15 мингта чироқ, аксарият хонадонларда 
3-4 та телевизор, 2-3 та музлаткич, 2-3 та 
совиткич, компьютер, микротўлқинли печь, 
ноутбук, мобил телефонлар, чангюткич, кир, 
идиш-товоқ ювадиган машиналар ва бошқа 
замонавий электр жиҳозларини ёқиш учун 
электр энергияси етказиб беришга мажбур 
бўляпти.

Бунга барҳам бериш учун эса тармоқда 
чуқур модернизациялаш ишларини бажариш 
лозим. Аммо бу жуда қийин иш. Чунки таъ-
минотдаги узилишларга тўлиқ барҳам бериш 
тизимли, кўп маблағ ва узоқ вақт талаб қила-
диган жараёндир.

 ёки зарар билан ишлаётган со³ага инвестор 
³ам келмайди, давлат сарфлаган мабла¢ ³ам 

бе³уда кетаверади

Энергия ресурсларидан самарали фойдаланиш ва уни тежаш 
масаласи дунёдаги энг долзарб муаммолардан бирига айланган. 
чунки тежамкорлик ва самарадорликкина ортиқча сарфни 
камайтиради, иқтисодий ўсишга ёрдам беради. 

Инсон қадрини улуғлаш, ҳар бир кунидан рози бўлиб яшаши йўлидаги 
ҳаётбахш ислоҳотлар кўҳна қишлоққа янги қиёфа, аҳоли қалбига 

кўтаринкилик, яратувчилик эпкинларини олиб киргани рост. 
Одамлар дунёқараши, ҳаёт тарзи ўзгарди.

Янгича ёндашувлар

— “Маҳалла еттилиги” тизимининг жо-
рий этилгани ишимизда катта енгиллик бўл-
ди, — дейди “Олмазор” МФЙдаги ҳоким ёр-
дамчиси Наби Маматқулов. — Бир пайтлар 
ижтимоий ходим ва солиқчининг ишини ҳам 
ўзимиз амаллардик. Энди ҳамма ўз вазифа-
сини бажаряпти. Али учун Вали жавоб бера-
диган кунлар ўтиб кетди.

Ҳақиқатан, маҳалла идорасига бориб 
қолсангиз, гавжум оломонга дуч келардин-
гиз. Кимдир моддий ёрдам сўраб келган, 
бошқаси қўшнисининг товуғи ҳовлисини 
титиб ташлаганидан шикоят қилиш ниятида 
ўтирган бўларди. Бугун иш тизими бутунлай 
ўзгарган — маҳалла фаоллари хонадонбай 
ишлашга ўтган. “Маҳалла еттилиги”даги 
ҳар бир мутахассис хонадонларга бориб, ўз 
йўналиши бўйича оилаларнинг ижтимоий 

аҳволини ўрганмоқда. Ҳоким ёрдамчиси 
даромади кам оилаларга қандай ёрдам кўр-
сатиш ҳақида бош қотирса, ижтимоий ходим 
ёрдамга муҳтожлардан хабар олади. Ёшлар 
етакчиси ва хотин-қизлар фаолига ҳам иш 
етарли.

— Маҳалламизда камбағал қолмади, ле-
кин даромади кам 18 та оила бор. Ҳозир ана 
шу оилалар билан шуғулланяпмиз, — дейди 
ҳоким ёрдамчиси.

Президентимиз Жиззах вилоятига ташри-
фи доирасида Шароф Рашидов туманида-
ги Туёқли, Зарбдор туманидаги Лалмикор 
маҳалласидаги хонадонларга кириб, то-
морқани ҳақиқий даромад манбаига айлан-
тириш бўйича қилинаётган ишлар билан 
танишди. Ташрифни оммавий ахборот воси-
талари орқали олмазорликлар ҳам диққат 
билан кузатиб турди. Шу куни бутун маҳал-
ла аҳли оёққа турди. Айни пайтгача экин 

Хуш кайфиятда уй, томорқа юмушлари 
сари ошиққан одамлар қўлини кўксига қўйиб, 
салом-алик билан бир-бирини қарши олади. 
Саҳарда иш бошлаш ризқ-рўз, барака тимсо-
лига айланган улар наздида. Ҳар тонг такрор 
бўлаётган ажиб манзараларга боқиб, Ўзбекис-
тон халқ шоири Анвар Обиджоннинг шеърий 
мисралари хаёлингизга келади.

“Ҳовли гўё ювилган чинни,
Йўллар гўё артилган ойнак.
Қутлаш учун янги бу кунни,
Эл оёққа турар жонсарак…
Ҳаётнинг ҳар лаҳзаси гўзал,
Умрнинг ҳар дами ғанимат...”.
Бу сатрлар қишлоқ одамларининг оддий, 

самимий ҳаёт тарзини ойнадек акс эттириб 
бергандек гўё. 

Тошлоқ туманидаги “Пиёзчилик” маҳалла 
фуқаролар йиғини ҳунармандлар юрти, Марғилон  
шаҳрига туташ жойлашган. Айтишларича, бу ерни 
ватан тутган кишилар деҳқончилик ортидан элда 
ҳурмат-эътибор топган. Серсув, унумдор бўлган 
яйдоқ далаларда асосан пиёз етиштириб келинга-
ни учун маҳалла номи шунга менгзалган.  

Иброҳим ота Ўрмонов шу маҳаллада яшай-
ди. Бу йил 81 баҳорни қарши олди. Ҳали бар-
дам, сўзлари маъноли. Олти фарзандни тарбия-
лаб, элга қўшган оилада 20 дан ортиқ набира, 
ўнлаб чевара камолга етяпти.

Навоий вилояти шаҳар ва туманларида 
“Ишга марҳамат” мономарказлари орқали 
ҳудудларнинг хусусиятлари ва драйвер соҳа-
ларидан келиб чиқиб, талаб юқори бўлган 
йўналиш ларда ишсиз аҳоли қатламини касб-
га йўналтириш, ҳаётида асқатадиган ҳунарни 
ўргатиш орқали иш билан таъминлаш тизи-
ми яхши самара бермоқда. Маҳаллаларда 
хонадонбай ўрганишлар ўтказилиши нати-
жасида фуқароларнинг ижтимоий муаммо-
ларини аниқлаш, манзилли ёрдам кўрсатиш 
тизими яратилди. 

Нурота тумани вилоят марказидан 100 
километрдан зиёд масофада жойлашган. Ту-
манда “Ишга марҳамат” мономаркази фао-
лияти йўлга қўйилгани олис маҳаллалардаги 
ишсиз фуқаролар, айниқса, ёшлар бандлиги-
ни таъминлашда муҳим омил бўлмоқда.

— Мономарказимизда бир йил давоми-
да мингдан зиёд ишсиз фуқаро ўқитилди ва 
барчасининг бандлиги таъминланди. Би-
тирувчиларимизнинг айримлари ўзини ўзи 
банд қилиб, ўрганган касб-ҳунарлари бўйича 
тадбиркорлик фаолиятини йўлга қўймоқда. 
Марказимизда маҳаллалардаги ҳоким ёрдам-
чилари тавсиялари асосида ҳам ишсиз фуқа-
ролар таҳсил олмоқда. Шунингдек, хорижда 

экиш мумкин бўлган 26 гектар томорқанинг 
21 гектарига полиз ва сабзавот экинлари 
экилди.

— Томорқалар тўлиқ экинзорга айлан-
тирилади, — дейди Наби Маматқулов. — 
Давлатимиз раҳбарининг ташрифи мудраёт-
ганларни уйғотиб юборди, десам муболаға 
бўлмайди. Маҳалламизда иссиқхона қуриш 
истагидагилар ҳам кўпайиб боряпти.

“Қимирлаган қир ошар”, дейди халқимиз. 
Олмазор маҳалласида қилинаётган ишлар-
ни кўрган банкирлар ҳам аҳолининг кўпроқ 
даромад олишига ҳисса қўшишга киришди. 
Жумладан, “Алоқабанк” ҳомийлигида 100 
оила танлаб олиниб, ҳар бирига 10 тадан 
жайдари товуқ ва тайёр катак тарқатилди. Ет-
тита оилага чорва, асалари боқиш ва иссиқ-
хона қуриш учун имтиёзли кредит пакетлари 

тақдим қилинди. Бизнесини ривожлантириш 
ва кенгайтиришни истаган олти тадбиркорга 
банк кўмагида 100 миллион сўмдан имти-
ёзли кредит ажратилмоқда. Бу қўшимча иш 
ўринлари яратиш имконини беради.

Бундай хайрли ишлардан маҳалла тад-
биркорлари ҳам четда тургани йўқ. Маҳал-
лада муваффақиятли фаолият юритаётган уч 
тадбиркорлик субъекти оилаларга бирикти-
рилди. Масалан, фаолияти тикувчиликка их-
тисослашган Дилафрўз Икромова 30 оилада-
ги хотин-қизларга иш ўргатиб, касаначилик 
ташкил этишга киришган. Умид Турсунма-
тов мебелсозлик, Сувонқул Икромов эса ис-
сиқхона қуриш ва озиқ-овқат маҳсулотлари 
етиштириш сирларини ўргатмоқда.

Кейинги йилларда маҳалла ҳудуди улкан 
қурилиш майдонига айланди. Бу ерда вило-
ятда биринчи бўлиб “Олмазор сити” номи 
билан машҳур турар жой мавзеси барпо 

этилди. 16 қаватли осмонўпар 
бинолар маҳалла кўркига кўрк 
бағишлаб турибди. Бу ерга юзлаб 
оила лар кўчиб келиб, одам сони 12 минг 
89 нафарга кўпайди. Хонадонлар сони 3402 
тага етди. Маҳалла ҳудуди кенгайиб, бугун 
74 гектарни ташкил этмоқда.

Аҳоли сонининг кескин ошиши ҳисоби-
га маҳалла фаолларининг иши ҳам кўпаяди. 
Лекин ҳамма “раис опа”, дея ҳурмат қи-
лувчи Норбуви Шамсиева бошчилигида бу 
ерда ўзига хос тартиб ўрнатилди. Ҳудудни 
ободонлаштириш, кўкаламзорлаштириш, 
тозаликни сақлаш чоралари кўрилди. Тад-
биркорлик қилишни истаганларга кўп қа-
ватли уйларнинг ертўласидан жой ажратиб 
берилди. Айни пайтда бу ерда олти тадбир-
кор фао лият юрита бошлади. Ҳудудда янги 
мактаб қурилиб, ишга туширилди.

Мактаб ёшигача бўлганлар учун маҳалла 
ҳудудида давлат-хусусий шериклиги асоси-
да 10 та мактабгача таълим ташкилоти очи-
либ, 30 та янги иш ўрни яратилди.

— Шулар ҳисобига болалар қамрови 87 
фоизни ташкил этмоқда, — дейди хотин-қиз-
лар фаоли Машҳура Бузрукова. — Албатта, 
бу билан чекланиб қолмаймиз, қамровни 100 
фоизга етказиш устида ишлаяпмиз.

Машҳуранинг таъкидлашича, тўй-ма-
росимлар ҳам ортиқча харажатсиз ўтаётир. 
Авваллари “қуда чақирди”ларга ҳам 200-300 
одам айтиларди. Энди қудалар ўзаро кели-
шиб, маросимлар хонадонларда ихчам ўтка-
зилмоқда.

“Маҳалланг тинч — сен тинч”, деган 
нақл бор. Элчилик-да, гоҳида арзимаган са-
баб билан қўни-қўшни ёки қайнона-келин 
ўртасида келишмовчиликлар бўлиб туради. 
Айтишга арзимаган гап можарога айланиб 
кетмаслиги учун профилактика инспектори 
Аббос Донабоев ўша хонадонларга дарҳол 
етиб боради. Зарур бўлганда кайвонилар то-
монларни келиштириб, аҳилликни тиклай-
ди.

— Ҳар куни камида 10-15 та хонадонга 
кириб чиқаман. Агар оилада етишмовчи-
лик туфайли келишмовчилик чиққан бўлса, 
дарров раис опага хабар қиламан. У ҳоким 
ёрдамчиси, хотин-қизлар фаоли ва бошқалар 
билан бориб, муаммони ҳал қилади, — дей-
ди профилактика инспектори.

Маҳалладаги ушбу муваффақиятлар 
замирида, аввало, мамлакатимизда инсон 
қадрини улуғлаш, одамларни ҳаётдан рози 
қилиш сиёсати, қолаверса, “маҳалла етти-
лиги”нинг самарали меҳнати ва аҳолининг 
аҳиллиги, меҳнатсеварлиги мужассам.

Асад МУСТАФОЕВ,
журналист

қонуний ишлаш истагида бўлган фуқаролар 
талаб юқори касблар бўйича малака ошир-
моқда. Бундан ташқари, вилоят марказидаги 
турли корхоналар билан ҳам ҳамкорликни 
йўлга қўйганмиз ва уларнинг буюртмалари 
асосида ишчи-мутахассисларни ўқитмоқда-
миз, — дейди Нурота тумани “Ишга марҳа-
мат” мономаркази директори Ўткир Дониё-
ров. 

Айни вақтда бу ерда ишсиз фуқаролар  
18 йўналишда касб-ҳунарга ўқитилмоқда. Мо-
номарказга мурожаат қилаётганларнинг акса-
рини айнан хотин-қизлар ташкил этмоқда. 

Мономарказга келганига эндигина бир ой 
бўлган Азиза Ўсарова ҳам қисқа вақт ичида 
пазандалик сирларини ўзлаштириб, миллий 
ва замонавий таомлар тайёрламоқда.

— Бу ерда касб ўрганишимиз учун барча 
шароитлар яратилган. Устозларимиз юқори 
малакага эга. Пазандалик билан бирга турли 
нон маҳсулотлари, ширинликлар тайёрлашни 
ўргандим. Айни вақтда уйда ҳам буюртма-
лар оляпман. Бу ҳунарни мукаммал эгаллаб, 
 оилавий тадбиркорликни йўлга қўймоқчи-
ман, — дейди Азиза Ўсарова.

Навоий шаҳридаги “Ишга марҳамат” мо-
номарказида ҳам мингдан зиёд тингловчи 4 та 

²удудлар 
ҳаёти

— Бундай тинч, тўкин замонда яшаш-
нинг ўзи катта неъмат, — дейди Иброҳим ота.  
— Кейинги йилларда оиламиз, маҳалламиз 
ҳаё тида ўзгаришларни кўриб, шу кунларга 
етказганига шукроналар айтаман. Одамларга 
яратилаётган имконият ва шароитлар ҳақида 
ҳар қанча гапирсак оз. Йўлларимиз асфальт-
ланяпти, хонадонларга тоза сув олиб кириб бе-
риляпти, ишлайман, деганга иш бор. Тўкин-со-
чинликни айтмайсизми, истаган нарса муҳайё. 
Бунақа замонни кўрмаганмиз. Салкам ўттиз 
йил кўчабоши бўлиб ишладим. Кимдир эшик 
қоқиб кириб келса, айтарли ёрдам бера олмай 
хижолат бўлардик. Дўконга ун, ёғ келса, тўпо-
лон бўлиб кетарди, килолаб ун, мисқоллаб ёғ 
берилган. Одамларнинг ташвиши фақат қорин 
тўйдириш бўлиб қолгани кечагидек эсимда. 
Энди ҳамма нарса ўзгарди. Бу кунларга шукро-
на айтиш, қадрлаш, унга муносиб  бўлиб яшаш 
ҳам фазилат.   

Инсон қадрини улуғлаш, ҳар бир кунидан 
рози бўлиб яшаши йўлидаги ҳаётбахш ис-
лоҳотлар кўҳна қишлоққа янги қиёфа, аҳоли 
қалбига кўтаринкилик, яратувчилик эпкинла-
рини олиб киргани рост. Одамлар дунёқараши, 
ҳаёт тарзи ўзгарди. Бугун кечагидан-да яхши-
роқ яшаш, фарзандлари бахту иқболи йўлида 
меҳнат қилиняпти, изланиляпти, мавжуд  имко-
ниятлардан фойдаланиляпти. 

— Маҳалламиздаги 9 та кўчада 5 мингдан 
ортиқ аҳоли яшайди, — дейди МФЙ раиси 
Иномжон Юсупов. — Шу кунга қадар бир хона-
ли мослашган бинода амаллаб ишлаб келганмиз. 
Одам келса, ўтқазиб, қалбига қўл солиш, дардини 
тинглашга жой тополмасдик. Бизга ҳар жиҳатдан 
қулай,  кенг ва ёруғ хоналар қуриб беришди. Бун-
дан ташқари, аҳоли ҳаёт тарзи учун муҳим бўл-
ган инфратузилма тармоқлари қуриш, таъмир-
лаш билан боғлиқ кўп йиллик муаммоларга ечим 
топилди. Ички йўллар тўлиқ асфальтланган,  

2 километрдан ортиқ пиёдалар йўлаги қурилди. 
Эски симёғочлар янги темир-бетон таянчларга 
алмаштирилди, трансформаторлар ўрнатилди. 
Фахр, Муҳандис ва Истиқбол кўчаларига 2,3 ки-
лометр ичимлик сув тармоғи тортилди. Турмуши 
оғир яшаётган 11 фуқарога  уй-жойлар қуриб бе-
рилди, таъмирланди.

Муҳандислар кўчасида умргузаронлик қи-
лаётган Шоира Парпиева ҳаёт тарзи ва дунёқа-
рашида ҳам ўзгаришлар содир бўлди. Имко-
нияти чекланган, якка-ёлғизлиги боис, бир оз 
тушкунликка тушган, яшашга, ҳаётга қизиқи-
ши сўниб бораётганди. У яхши кишиларнинг 
меҳр-саховатидан куч-қувват олди. 

Айтишларича, “Обод хонадон — обод кўча 
— обод маҳалла” мезонлари асосида хонадонга 
келган фаолларни ҳам унчалик хушламай қар-
ши олибди, уй-жойларини таъмирлаш, қулай 
шароит яратиб бериш юзасидан билдирилган  
таклифларга ҳам ишонмаган экан. 

Жимитдек жони билан ҳассага суянган уй 
бекаси бизни хуш кайфиятда қарши олди. То-
морқаси, уй-жойларида бажарилган ишларни 
бирма-бир кўрсатди.

— Қайта туғилдим, десам муболаға бўл-
майди, — дейди Шоира опа ҳовли сатҳида-
ги супага ўтирган кўйи. — Нафақат ўз уйим, 
кўча, маҳалламизда, қўни-қўшниларимникида 
қилинган ишларни кўриб қувониб кетяпман. 
Ота-онамдан қолган ҳовли бўлгани учун эга-
лик ҳуқуқи ҳам йўқ эди. Мутасаддилар ёрда-
мида кадастр ҳужжатлари расмийлаштирилиб, 
тандир-ўчоқлар, ошхона, ювиниш хоналари 
қуриб беришди. Наманганда тиббиёт билим 
юртида таҳсил олган дугоналарим қўнғироқ 
қилиб, йўқлаб келишмоқчи эканини айтиш-
ганди. Тўғриси, уйимнинг абгорлигидан улар-
дан иймангандим. Уйда эмаслигимни айтиб, 
ёлғон гапиргандим. Энди ҳаммаларини меҳ-
монга чақирдим. Мен каби ўксик кўнгилларни 

 қўллаб-қувватлаб, ҳар жиҳатдан амалий ёрдам 
бераётганлардан чексиз миннатдорман, ҳамма-
си учун катта раҳмат.

“Пиёзчилик” маҳалла фуқаролар йиғини-
да турли йўналишларда 150 та тадбиркорлик 
субъекти ташкил этилиб, икки мингга яқин 
янги иш ўрни яратилди. 

Кейинги йилларда косиблик иши кучайди. 
Маҳаллий хомашёдан тайёрланаётган болалар 
ва аёллар мавсумий оёқ кийимлари ички бозор-
дан ташқари қўшни Тожикистон ва Қирғизис-
тонга экспорт қилинмоқда. 

— Чекка қишлоқда ишлаб чиқарилган маҳ-
сулотлар хорижда сотиляпти, деса ҳеч ким 
ишонмасди. Бугун бу ҳақиқатга айланган, — 
дейди  “Водий зийнати” МЧЖ раҳбари Ҳами-
дулла Ражабов. — Ўн бешта доимий ва каса-
начилик асосида 35 та иш ўрни яратганмиз. 
Ҳар ойда ўрта ҳисобда 3 минг жуфт пойабзал 
тайёрлаймиз. Шу кунга қадар ташқи бозорга 
100 минг долларлик маҳсулот етказиб бердик. 
Айни кунда ишлаб чиқаришни кенгайтириш 
учун истиқболли лойиҳалар устида ишлаяп-
миз. 

Маҳалла ишсизликдан холи ҳудудга айла-
ниб бормоқда. Косиблик йўналишида тадбир-
корлик субъектлари ташкил қилиш истагини 
билдирган 65 ташаббускорга жами 875 мил-
лион сўм имтиёзли кредит берилди, 48 нафа-
рига хомашё хариди учун нақд пул кўринишда 
амалий ёрдам кўрсатилди.

Муслима Содиқова касаначилик асосида 
пойабзал ишлаб чиқариш билан шуғулланиб 
келади. Уй юмушлари, фарзанд тарбиясидан 
ажралмаган ҳолда меҳнат билан банд.

— Бир жуфт пойабзал учун 3 минг сўмгача 
иш ҳақи оламиз, — дейди Муслима бежирим 
болалар оёқ кийимларини қўлга олиб. — Бир 
кунда 100-120 тага қадар маҳсулот тайёрлаб 
берамиз. Иш тополмай қийналган дамларимиз 
кўп бўлган. Қийинчиликлар ортда қолди. Ҳо-
зир рўзғоримиз бут. Битта оила учун бундан 
ортиқ яна нима керак.

Ҳа, бўй кўрсатган ўзгаришлар чекка ва олис 
қишлоқлар аҳли турмуш тарзи учун шароитлар 
яратиш, ижтимоий ҳимоялаш имконини берди. 
Буни қишлоқ одамлари юзидаги самимият, эзгу 
мақсад йўлида қилаётган табиий амалларидан 
илғаб олса бўлади. 

Расулжон КАМОЛОВ,
“Янги Ўзбекистон” мухбири

“олмазор”ДА 
кАмБА¢АЛ £ОЛмАДИ

охирги етти йилда маҳаллаларда нималар қилинмади дейсиз?! Биргина “обод 
маҳалла” дастури асосида жиззах шаҳридаги олмазор маҳалласининг ўзида 
кўп иш бажарилди. маҳалла ташкил бўлгандан буён текисланмаган кўчаларга 
асфальт ётқизилди. Эски симёғочлар янгисига алмаштирилди, трансформаторлар 
таъмирланди. Бундай хайрли ишларни санаб саноғига етмайсиз. ҲУНАРЛИ ИНСоН  ХоР БЎЛМАС

нуроталик Феруза Бердиева ёшлигидан тикувчиликка қизиқиб, 
касб сирларини қўшнисидан ҳаминқадар ўрганди. хонадонида 
маҳалладошларидан тушган буюртмаларни бажариб юрди. 
нурота туманида “ишга марҳамат” мономаркази очилгани унга 
айни муддао бўлди. тикувчиликни янада мукаммал эгаллашига 
имкон яратди. ёши қирқдан ошган бўлса-да, мономарказда 
чеварлик курсларда мутахассислардан таҳсил олиб, тумандаги 
тикувчилик корхонасида иш бошлади. муҳими, касбий 
малакаси билан бирга даромади ҳам ошди.

Ободлик

ҲАЁТНИНГ ҲАР ЛАҲЗАСИ ГЎЗАЛ...

хизмат тури соҳаларидаги 36 та йўналишда 
касбга ўқитилмоқда. Бу ерда хорижий тил-
ларни ўрганиш курслари тармоғи ҳам кен-
гаймоқда. 

Давлатимиз раҳбари 2021 йил октябрь 
ойида Навоий вилоятига ташрифи чоғида 
ушбу мономарказда бўлиб, меҳнат бозори-
да талаб юқори касб-ҳунарларга ўқитиш 
бўйича қўшимча йўналишлар ташкил этиш 
лозимлиги ҳақида тавсиялар берганди. Шун-
дан сўнг Навоий кон-металлургия комбинати 
ва “Навоийазот” акциядорлик жамиятлари 
билан шартномалар тузилиб, мономарказда 
тоғ-кон саноатига зарур мутахассислар тай-
ёрланмоқда. Уларнинг амалиёти бевосита 
мазкур корхоналарнинг ўзида ташкил этил-
моқда. Мономарказда тайёрланган мутахас-
сислар корхоналар билан тузилган шартно-
малар асосида меҳнат фаолиятини давом 
эттирмоқда.

— Марказга келишимдан аввал тенгдош 
ёшлар билан тикувчилик корхонаси очиш 
бўйича бизнес режам бор эди. Айни вақтда 
касб сирларини ўрганяпман. Бу ерда ўқишни 
тугатгач, тадбиркорликни йўлга қўйиб, биз-
нес режамни ҳаётга татбиқ этишни мақсад 
қилганман, — дейди Ҳилола Ҳазратова.

–— Мономарказда 2021 йилда 540 фуқа-
ро касбга ўқитилган бўлса, 2023 йилда  
2 мингдан зиёди сертификат олди. Ўтган 
йилда Навбаҳор ва Хатирчи туманларида 
қўшимча филиаллар фаолият бошлади. Хо-
рижга ишга кетаётганлар учун чет тилларни 
ўргатиш, хорижий компаниялар, вилояти-
миздаги йирик корхоналарда ишлаш учун 
рақамли технологиялардан фойдаланиш 
малакасини оширувчи курсларда компьютер 
саводхонлиги, дастурчи, бухгалтерия му-
тахассислари ҳам тайёрланмоқда, — дейди 
Навоий шаҳридаги “Ишга марҳамат” моно-
маркази директори Дадахон Жумаев.

Бугун одамларни иш билан таъминлаш, 
бирор фаолият турига жалб этишнинг энг 
самарали йўли уларни касб-ҳунарга ўқитиш 
экани мамлакатимиз тажрибасида яққол 
намоён бўлмоқда. Ўтган қисқа вақт ичида 
ёшлар, айниқса, ишсиз аҳоли қатламини бу 
тизимга жалб қилиш орқали бирор ҳунарни 
ўргатиш, эгаллаган касби бўйича бўш иш 
ўринлари яратиш давлат сиёсатининг усту-
вор йўналишларидан бирига айланди. Муҳи-
ми, бу жараёнда олис ҳудудлар аҳолиси ҳам 
қамраб олинмоқда. 

Ғолиб АБДУСАЛОМОВ,
“Янги Ўзбекистон” мухбири

¯ишло¿ одамлари турмушидан репортажҚишлоқда тонг эрта отади. 
масжид минорасидан 
янграган азон овози, 
бобохўрознинг узуқ-юлуқ 
қичқириқлари одамларни 
уйғонишга чорлайди. ҳали 
қуёш уйғонмай туриб, ҳовли 
ва кўчаларни супуриб, сув 
сепаётган қизлар, ҳарир 
рўмолли келинчаклар ўз 
юмушлари билан андармон. 

5КЎЗгУ
Дунё фондларида Берунийнинг ниҳоятда машҳур бўлган “АлОсор албоқия” асари қўлёзмалари кенг 

тарқалган. Улар орасида зийнатли қўлёзмалар ҳам бор. Беруний юбилейи муносабати билан унинг 
Эдинбургдаги XIV аср қўлёзмасининг факсимиле нусхаси, юртимизда мавжуд “атТафҳим” асарининг 
факсимиле нусхаси нашр қилинди. Беруний асарлари аслиятининг тақдим этилаётгани қўлёзмаларни 

қиёслаб ўрганиш имкониятини бермоқда.

Рисолат МАДИЕВА,
“Янги Ўзбекистон” мухбири

Давлатимиз раҳбарининг 2017 йил 
24 майдаги “Қадимий ёзма манбаларни 
сақлаш, тадқиқ ва тарғиб қилиш тизимини 
янада такомиллаштириш чора-тадбирлари 
тўғрисида”ги ҳамда 2022 йил 10 февралда-
ги “Қадимий ёзма манбаларни сақлаш ва 
тадқиқ этиш тизимини такомиллаштириш-
га доир қўшимча чора-тадбирлар тўғриси-
да”ги қарорлари бу борадаги ишларни янги 
босқичга олиб чиқди. Ҳужжатларда бу 
жараёнга рақамли технологияларни кенг 
жорий этиш, мавжуд фондларни бойитиб 
бориш, тарихий-маданий меросимиз наму-
наларини ҳар томонлама чуқур ўрганиш, 
юртимиздан етишиб чиққан алломалар-
нинг хорижий давлатларда сақланаётган 
асарларини излаб топиш ва каталогларини 
тузиш юзасидан бир қанча муҳим вазифа-
лар белгиланган. 

“Ўзбекистон — 2030” стратегиясини 
“Ёшлар ва бизнесни қўллаб-қувватлаш йи-
ли”да амалга оширишга оид давлат дастури-
да манбашунослик бўйича илмий тадқиқот 
ишларини ривожлантириш мақсадида хо-
риждаги фондларда ҳамда аҳолидаги мавжуд 
қадимий ва нодир қўлёзмаларни ўрганиш ва-
зифалари юклатилгани ҳам ана шу эътибор-
дан далолатдир.

Беруний асарларининг 
қўлёзмалари йиғиляпти

Юртимиз кутубхона, музей ва қўлёзма 
фондларида 100 мингдан ортиқ нодир асар 
сақланмоқда. Ана шу ёзма ёдгорликларнинг 
салмоқли улуши жамланган Абу Райҳон Бе-
руний номидаги Шарқшунослик институти 
қўлёзмалар фондидаги манбаларнинг ўрга-
нилиши тарих фанининг йирик йўналиш-
ларидан бири бўлган манбашуносликнинг 
ривожланиши учун муҳим омил бўлмоқда. 
Институтда ҳар йили ўртача ҳисобда  
10-15 та манба нашр қилинади. Бу ишларда 
институт фонди манбалари қаторида зарур 

heritageofberuni.uz электрон платформасини 
яратиш устида иш олиб борилмоқда. Шу 
кунларда унинг дунё миқёсида сочилиб кет-
ган қўлёзмалари йиғиляпти. Айни пайтда 
Эрон, Туркия ва Ҳиндистондан “Ал-Осор 
ал-боқия”, “ат-Тафҳим”, “Китоб ас-сайдана 
фи-т-тибб”, “Қонуни Масъудий”, “Астурлоб 
ҳақида” ва бошқа асарларнинг 100 дан ортиқ 
қўлёзмаси электрон нусхаси тўпланди. Улар-
нинг инглиз тилидаги тавсифлари мазкур 
сайтга жойлаштирилади. 

Дунё фондларида Берунийнинг ниҳоятда 
машҳур бўлган “Ал-Осор ал-боқия” асари 
қўлёзмалари кенг тарқалган. Улар орасида 
зийнатли қўлёзмалар ҳам бор. Беруний юби-
лейи муносабати билан унинг Эдинбургдаги 
XIV аср қўлёзмасининг факсимиле нусхаси, 
юртимизда мавжуд “ат-Тафҳим” асарининг 
факсимиле нусхаси нашр қилинди. Беруний 
асарлари аслиятининг тақдим этилаётгани 
қўлёзмаларни қиёслаб ўрганиш имконияти-
ни бермоқда.

Усмонли султонлар 
Ибн Сино асарларини 

махсус хаттотлар тайинлаб, 
кўчиртирган

Шундай улуғ алломаларимиз борки, улар-
нинг ижодини ўрганиш маънавий бойликла-
римиз ниҳоятда чуқур тарихий илдизларга 
эга эканини кўрсатади. Буюк ватандошимиз 
Абу Али ибн Сино ўлмас асарлари билан юр-
тимиз ва жаҳон илм-фани хазинасига улкан 
ҳисса қўшган ана шундай бетакрор сиймо-
лардан биридир. 

Ҳозиргача олим асарларининг учдан бир 
қисми ҳали нашр қилинмасдан қўлёзма ҳо-
лида сақланмоқда. Келгусида уларни нашр 
қилиш, маълум бўлмаганларини излаб то-
пиш тадқиқотчилар олдида турган долзарб 
вазифа. Юртимиз олимлари Туркияга қилин-
ган сафар давомида аллома асарларининг 
Сулаймония қўлёзма асарлар мудирлиги ти-
зимига кирувчи 22 та кутубхона, шунингдек, 
Тўпқопи саройи ва Турк-ислом асарлари му-
зей-кутубхоналаридаги қўлёзмалари билан 
танишди. Улар орасидан Ибн Сино ўз қўли 
билан ёзган ва ўзи таҳрир қилган, деб қара-
лаётган нусхалар ҳамда усмонли султонлар 
учун махсус кўчирилган безакли нусхалар 
танлаб олиниб, нусхалари Ўзбекистонга 
олиб келинди. “Ибн Сино асарлари Туркия 
кутубхоналарида” китоб-альбоми нашрдан 
чиқди. 

— Туркия Ибн Сино асарлари қўлёзмала-
ри кўп сақланадиган мамлакат. Тадқиқотлар 
улар сони икки мингтага яқинлигини кўрсат-
моқда. Бунинг сабабини бир нечта омиллар-
га боғлашимиз мумкин, — дейди ёш олим 
Фахриддин Иброҳимов. — Биринчидан,  

Ибн Синонинг минтақадаги давомчила-
ри XIII асрда мўғуллар босқинидан қочиб, 
Онадўлидан паноҳ топди. Шу сабабли сал-
жуқийлар, бекликлар, шунингдек, XVII аср-
гача усмонлилар ҳукмрон бўлган ҳудудда 
Ибн Сино анъанаси (таълимоти) давом этди. 
Унинг асарлари ўқитилди ва хаттотлар томо-
нидан кўплаб нусхада кўчирилди. Иккинчи-
дан, Ибн Сино асарлари савдо карвонлари 
орқали бошқа юртлардан бу ҳудудга олиб ке-
линди. Учинчидан,  усмонли султонлар Ибн 
Сино асарларини катта қизиқиш билан му-
толаа қилган ва махсус хаттотлар тайинлаб, 
кўчиртирган. Султон Маҳмудхон I, Султон 
Боязид II, Султон Усмонхон III учун олтин 
суви юритилган ва безакли нусха тайёрлан-
ганини кўришимиз мумкин. Бу қўлёзмалар, 
асосан, насҳ хатида кўчирилган. Айримлари 
настаълиқда ёзилган. Қўлёзма заҳриясидаги 
безатилган тамаллук қайдлари сулс ва рай-
ҳоний хатда ёзилган. Аксар хаттотлар қўлёз-
мани буюртма асосида кўчиргани учун но-
мини қўймаган. Айниқса, Султон Муҳаммад 
даврида сарой хаттотлари орасида Собир 
номи билан танилган хаттот насҳ ва таълиқ 
хатида гўзал нусхаларни кўчирган.

Тиб илми назарияси, инсон анатомия-
си, физиологияси, касалликларнинг келиб 
чиқиш сабаблари ва аломатлари, даволаш-
нинг умумий қоидалари ва бошқа мавзу-
ларни ўз ичига олган “Тиб қонунлари”и  
институтда ўзбек ва рус тилларига таржима 
қилиниб, тўлиқ ҳолда уч марта нашр қилин-
ган. Таржимага Россиядаги XII аср қўлёз-
маси ҳамда Мисрдаги XIХ аср нашри асос 
қилиб олинган.

Республикамизда Имом Термизий хал-
қаро илмий-тадқиқот маркази ташкил этил-
гач, термизлик олимлар илмий меросини ўр-
ганиш бўйича олиб борилаётган изланишлар 
янги паллага кирди. Бу фаоллик муносабати 
билан “Термизлик олимлар асарларининг 
жаҳон фондларидаги қўлёзмалари” катало-
ги яратилди. Унга мазкур олимларнинг дунё 
фондларида сақланаётган, ислом илмлари, 
тасаввуф, адабиёт ва тиб соҳалари таълиф 
этилган 300 та асарининг 1419 та қўлёзмаси 
илмий тавсифи киритилган. 

Ҳар бир қўлёзма — 
индивидуал китоб

Президентимизнинг “Қадимий ёзма 
манбаларни сақлаш, тадқиқ ва тарғиб қи-
лиш тизимини янада такомиллаштириш 

чора-тадбирлари тўғрисида”ги қарорида 
аҳолида сақланаётган қадимий ноёб қўл-
ёзмалар, чет эл фондларидаги мавжуд 
асарлар нусхаларини айирбошлаш ёки 
олиш ҳисобидан  қўлёзма ва ёзма манбалар 
фондини бойитиб бориш вазифаси белги-
ланган.

Ана шу вазифалар ижросини таъминлаш 
мақсадида 2018 йилдан бошлаб етакчи му-
тахассислар иштирокида республика ҳудуд-
ларига археографик экспедициялар ташкил 
қилинди. Давлат ташкилотларидаги қўлёзма 
фондлари мониторинг қилиниши бароба-
рида аҳолида сақланаётган нодир қўлёзма-
ларнинг илмий аҳамияти, сақланганлик да-
ражаси, китобат санъати нуқтаи назаридан 
қиймати ўрганилиб, сотиб олиш ишлари 
бошланди. 

— Ҳозирга қадар қўлёзма, тошбосма ва 
тарихий ҳужжатларни ҳисоблайдиган бўл-
сак, 1000 га яқин асарни Шарқшунослик 
институти фондига йиғиб олдик, — дейди 
Сурайё Каримова — Улар ичида фондимиз-
да сақланаётган қўлёзмалар нусхалари ҳам 
бор. Лекин ҳар битта қўлёзмага индиви-
дуал китоб, ёдгорлик сифатида қаралади. 
Чунки у турли даврларда турли котиблар 
томонидан хос услубда кўчирилган. Унинг 
китобат санъати нуқтаи назаридан ишла-
ниши ҳам ҳар хил. Шунинг учун ҳар бири 
мустақил ёзма манбадир. Аҳолидан сотиб 
олинган манбалар ичида жадидларнинг 
энг йирик сиёсий партияси — “Шўрои 
исломия”нинг фондимизда бўлмаган қа-
рорномалари, Шайхонтоҳур қозилари 
тўп лаган XIX асрга мансуб фатволар бор. 
Ҳали ўрганилмаган, илмий муомалага 
киритилмаган ушбу қўлёзмалар келгуси 
тадқиқотларга манба бўлиб хизмат қилади. 
Ҳозир институт қўлёзмалар фондига қабул 
қилинган ноёб манбалар халқаро талаб-
ларга мувофиқ тарздаги ҳарорат, намлик 
ва ёруғлик меъёрлари таъминланган ҳолда 
сақланмоқда.

Ҳар қандай қадимий қўлёзма асар ва 
унинг турли даврда кўчирилган нусхала-
рининг барчаси ноёб хусусиятга эга. Улар 
тадқиқотлар мавзуси сифатида илмий муо-
малага киритилади. Лекин асл тарихий 
ҳужжатлар моддий қийматидан ташқари 
тил ва адабиёт, ҳуқуқ ва фалсафа, тарих 
ва исломшунослик соҳаларида муҳим 
тадқиқот манбаси ҳисобланишининг ўзи 
уларни ўрганиш, тадқиқ этиш ва келажак 
авлодга бекаму кўст етказишнинг аҳамия-
ти нечоғлиқ эканини кўрсатади.

Олим ТЎРАҚУЛОВ,
педагогика фанлари доктори, 
профессор

Тараққиёт ёш авлод таълим-тарбияси, за-
мон талабига мос билимларни чуқур эгаллаган 
мутахассислар малакаси билан чамбарчас боғ-
лиқ. Янги давр авлодини тарбиялаш, дунёқара-
шини кенгайтириш олий таълим муассасалари 
зиммасидаги муҳим масаладир.

Етук малакали кадрлар етиштириш бо-
расида Мирзо Улуғбек номидаги Ўзбекис-
тон Миллий университети Жиззах филиа-
лида муайян ишлар бажарилди. Жумладан, 
ўқув-илмий лойиҳаларни амалга ошириш, 
таълим ва илмий изланишлар жараёнига му-
тахассисларни кенг жалб этиш учун маҳал-
лий ҳамда хорижий етакчи олий таълим 
муассасалари, илмий марказлар билан мус-
таҳкам ҳамкорлик ўрнатилди.

Бугун филиалда 2 та факультет, 10 та ка-
федра, 16 та бўлим ва сектор, 10 та марказ 
фаолият юритяпти. Ўнта илмий ва стартап 
лойиҳа доирасида тадқиқот олиб борил-
моқда. Жумладан, “Нутқ сигналлари асоси-
да овоз ва матнни таниб олиш, қайта ишлаш 
орқали стенограммаларни шакллантирувчи 

 анъаналарини сақлаган ҳолда, илмий кадрлар 
тайёрлаш, фундаментал илмий тадқиқотлар 
олиб бориш, давлат ва нодавлат ташкилотлар 
учун амалий ишланмаларни амалга ошириш 
йўлида изчил ишлар қилиняпти. Муассасада 
тадбиркорлик экотизими ва маданияти, биз-
нес компетенцияси, истиқболли технологик 
бозорларни шакллантиришга доир амалий 
ҳаракатлар бошланган ва давом этяпти.

Бу борада фан тўгараклари ва марказ-
лар талабалар учун янгидан янги билим 
эшикларини очаётир. Айни пайтда 500 дан 
ортиқ талаба ўз вақтини мазмунли ўтказ-
моқда. Айниқса, инкубация ва акселерация, 
 робототехника ва радиоэлектроника мар-
казлари кўплаб талабаларнинг қўшимча 
касб-ҳунар ўрганиши, ишлаб пул топишига 

хизмат қиляпти. Хусусан, 2021 йили очилган 
инкубация ва акселерация маркази кўплаб 
талабаларга имконият эшикларини очди.

Илм орқали таълим бериш 
ўзини оқлайди

Инсон капитали сифатини ошириш 
йўналиши бўйича ҳам олдимизга бир қан-
ча мақсад қўйганмиз. Улардан бири 2026 
йилгача хорижий илмий-педагогик кадр-
лар, жумладан, чет эл университетларида 
PhD илмий даражаси олган ўзбекистонлик 
олимлар улушини умумий илмий-педа-
гогик кадрлар сонига нисбатан 10,2 фоиз 
оширишдир. Шунингдек, нуфузли рейтинг 

ЮҚоРИ СИФАТНИ ТАЪМИНЛАШ
мамлакатимиз бугун барча соҳада чуқур ислоҳотлар 
майдонига айланган. Бу жараёнда ижтимоий соҳанинг асоси 
ҳисобланган таълим тизимидаги ўзгаришлар муҳим ўрин 
тутади. илм-фан тараққиётининг ҳар қандай ютуғи инсоният 
мушкулини осон, муаммоларини ҳал этишга хизмат қилиши 
керак. ислоҳотлар натижасида таълим тизимининг барча 
босқичини замонавий талаблар асосида ташкил этиш бўйича 
амалий ишлар ҳал қилувчи босқичга кирди.

 ташкилотларининг илғор 500 талигига кири-
тилган етакчи университетлар ва бизнес ком-
паниялари ходимларини филиалдаги раҳбар-
лик лавозимларига жалб қилиш, истиқболли 
кадрлар захирасини яратиш кўзда тутилган.

Филиалдаги таълим сифатини дунё 
стандарти даражасига олиб чиқиш, аввало, 
илмий-педагогик кадрлар савияси, тажри-
баси, энг долзарб илмий йўналишлардаги 
тадқиқотлари натижаси билан белгилана-
ди. Зеро, Хитой, Япония, Жанубий Корея, 
Сингапур, АҚШ каби мамлакатлар универ-
ситетларида “Илм орқали таълим бериш” 
тажрибаси ўзини оқлади. Бу борада ил-
мий-педагогик кадрларнинг академик мо-
биллигини ошириш, ўқув жараёнига хориж 
тажрибасини татбиқ қилиш, албатта, натижа 
беришини мазкур давлатлар мисолида яққол 
кўриш мумкин.

Филиалнинг рақобатбардошлиги биз 
тайёрлаган мутахассисларнинг меҳнат бо-
зоридаги аҳамияти ва зарурати билан бел-
гиланади. Шундай экан, иш берувчилар, 
хусусан, хорижлик иш берувчилар билан 
ҳамкорликни ривожлантириш зарур. Бунинг 
учун 2022-2026 йилларда улар билан фаол ва 
тиғиз ишлаш имконини берувчи тизим ҳамда 
механизмлар яратилади.

Иш берувчилар билан ҳамкорликнинг 
мажбурий шартларидан бири ҳар бир томон-
нинг аниқ манзилга эга бўлиши, ўзига хос 
жиҳат ва талабларидир. Бунда асосий эъти-
бор битирувчиларни нафақат мамлакатимиз, 
балки чет элда ҳам ишга жойлаштиришга 
қаратилади. Ушбу саъй-ҳаракат филиалнинг 
соҳадаги рақобатбардошлигини таъмин-
лашда яна бир салмоқли қадам бўлади.

Таълим соҳасидаги истиқболли вазифа-
лар ўзининг долзарблиги ҳамда амалий аҳа-
мияти билан бошқа соҳалардаги ислоҳотлар-
дан асло қолишмайди. Чунки ушбу соҳадаги 
ишлар инсон ресурсларини ривожлантириш-
га боғлиқ бўлиб, илм-фан, инновациялар ва 
уларни ҳаётга татбиқ қилиш юртимиз ке-
лажагини белгилаб беради. Мирзо Улуғбек 
номидаги Ўзбекистон Миллий университети 
Жиззах филиали ҳам келгусида юртимиз та-
раққиёти учун таълимнинг инновацион йў-
лини танлаб, юртимиз ва хорижнинг илғор 
технологияларни жорий қилиш орқали етук, 
мустақил фикрлайдиган ёшларни тарбия-
лашни мақсад қилган.

Таълим тараққиёти

хал¿аро нуфузга эришишнинг ягона ечими

“Sound and text transcript” интеллектуал дас-
турий маҳсулотини ишлаб чиқиш” мавзуси-
да давлат гранти лойиҳаси бажарилмоқда. 
Лойи ҳада асосий эътибор нутқ ва матнни 
қайта ишлаш ҳамда таниб олишнинг янги 
усул ҳамда алгоритмларини ишлаб чиқишга 
қаратилган.

Ўтган йили филиал профессор-ўқитувчила-
рининг 500 га яқин илмий мақола ва тезислари 
маҳаллий ҳамда хорижий нуфузли нашрлар, 
Scopus, Web of Science базаларидаги жур-
налларда чоп этилди, халқаро анжуманларда 
муносиб баҳоланди. Бундан ташқари, 24 та 
дастур учун гувоҳномалар олинди. Замонавий 
ўқув адабиётлар билан таъминлаш мақсади-
да 29 дарслик, 43 ўқув қўлланма ва 12 моно-
графия яратилиб, таълим жараёнига жорий 
этилди. Айни пайтгача ишлаб чиқариш таш-
килотлари ва корхоналар билан 20 та хўжалик 
шартномаси тузилган.

Филиал инновацион 
стратегияга эга

глобаллашган ва ахборотлашган жамият-
га ўтиш даврида дунё ҳар куни янги ва му-
раккаб муаммолар билан тўқнаш келмоқда. 
Уларга муносиб жавоб бера олиш учун биз-
дан истиқболимизни белгилаб берувчи, аниқ 

мақсадларга йўналтирилган стратегияга эга 
бўлиш талаб этилмоқда.

Ушбу стратегия истиқболли илмий- тад-
қиқот йўналишларининг замонавий тенден-
цияларига мос келиши, филиалнинг ўқув-ил-
мий фаолиятини кучайтириш орқали глобал 
ва ҳудудий муаммоларни ечиш учун инсон 
капиталини ривожлантиришда салмоқли 
натижаларга эришиш, истиқболда халқаро 
 эътирофга ҳамда интеграциялашувимизга 
имкон бериши зарур. Илмий тадқиқотлари-
миз ва профессор-ўқитувчилар компетенция-
сини янги босқичга олиб чиқиш учун хориж-
лик етакчи олимлар билан ҳамкорлик қилиш 
бўйича олдимизга юксак мақсадлар қўйдик.

Аввало, кўп тилли масофавий курслар, 
оммавий онлайн курслар очишни режа-
лаштиряпмиз. Хорижий тилларда янги фан-
лараро дастурлар яратиш, рақамли техноло-
гиялар соҳасида жаҳон андазасидаги илғор 
илмий-тадқиқот лабораториялари очиш, ёш 
олимларни ҳар томонлама қўллаб-қувват-
лаш, халқаро даражадаги докторлик мактаби 
яратишни мақсад қилганмиз.

Ижтимоий-иқтисодий ва ахборот-комму-
никация технологиялари соҳасида меҳнат бо-
зори талабига мос, кенг тафаккурли, касбий 
ва ижтимоий ҳаракатчан, рақобатбардош 
мутахассислар тайёрлаш ҳар бир ОТМнинг 
вазифаси. Шу маънода филиалда ЎзМУ 

инсониятнинг бебаҳо маданий-маънавий бойлигига айланган 
нодир манбалар — аждодларимизнинг бизгача етиб келган 
қадимий қўлёзма асарлари ўз вақтида дунё тамаддунига 
муносиб ҳисса қўшган. Бугун ана шу юксалишга сабаб бўлган 
улуғ аллома ва мутафаккирларимизнинг нафақат юртимизда, 
балки жаҳоннинг турли қитъаларида сақланаётган кўплаб 
бебаҳо асарларини, ноёб ёзма манбаларни сақлаш, ўрганиш 
ва келгуси авлодга безавол етказиш борасида эътиборга молик 
ишлар бажарилаётир.

 ҳолларда хориж фондларидаги манбалар из-
лаб топилиб, улар устида илмий тадқиқотлар 
олиб борилаётир.

— Буюк Британия, германия, Нидер-
ландия, Миср, Покистон, Туркия, Франция, 
Эрон ва Ҳиндистонда тарихимиз, мадания-
тимизга оид жуда кўплаб манбалар, аллома-
лар асарлари сақланади. Шулардан биз ҳам 
фойдаланишга ҳаракат қиламиз, — дейди 

институт директори, Ўзбекистон Республи-
каси Фанлар академияси вице-президенти, 
тарих фанлари доктори, профессор Баҳром 
Абдуҳалимов. — Аллома боболаримизнинг 
кўплаб асарлари сақланаётган шундай мам-
лакатлардан бири Туркиядир.

Мутахассислар Туркияда 300 минг жилд 
атрофида қўлёзма асар борлигини тахмин 
қилмоқда. Уларнинг 160 мингдан ортиғи 
арабий, 70 мингга яқини туркий ва 13 минг 
жилддан ортиғи форсий тилда битилган. Ҳо-
зиргача бундай ёзма манбаларнинг айрим-
лари илмий жиҳатдан ўрганилиб, ўзбек ва 
бошқа тилларда нашр қилинмоқда. Айниқса, 
ўтган йили Абу Райҳон Беруний таваллуди-
нинг 1050 йиллиги нишонланиши жараё-
нида алломанинг хориждаги кутубхона ва 
қўлёзмалар фондида сақланаётган асарлари 
репертуари аниқланди. 

— Фондимизда Абу Райҳон Берунийнинг 
биттагина “Китоб ат-тафҳим” асари қўлёз-
маси сақланади, — дейди Шарқшунослик 
институти директори ўринбосари Сурайё 
Каримова. — Аммо олимларимиз аллома 
илмий меросини чуқур ва кенг ўрганиш мақ-
садида асарларнинг хориж фондларидаги 
қўлёзмаларини аниқламоқда, уларнинг элек-
трон нусхалари институт фондида алоҳида 

коллекция сифатида тўпланмоқда, таржима 
ва тадқиқ қилинмоқда.

Масалан, Берунийнинг доришунослик-
ка оид “Китоб ас-сайдана фи-т-тибб” асари 
бизгача  678/1279-1280 йилларда Абу Исҳоқ 
Иброҳим ат-Табризий (ал-Ғазанфар) қўли 
билан кўчирилган нуқсонли, ягона нусхада 
етиб келган.  У Туркиянинг Бурса шаҳридаги 
Куршунлу жомеъ кутубхонасида сақланади. 
Мана шу нусха асосида мазкур асар аввал 
рус (1974 йил), кейинчалик ўзбек тилига 
таржима қилинди (2023 йил). Ўзбек тилига 
таржимани тайёрлашда “Сайдана” форсий 
таржимасининг Лондон ва Душанбедаги 
нусхаларидан фойдаланилди.

Институтда берунийшунослик тадқиқот-
ларини давом эттириш мақсадида аллома-
нинг дунё фондларида сақланаётган асар-
лари қўлёзмалари ҳақида маълумот берувчи 

ТАРИХ £¤ЛЁЗмА мАНБАЛАРДА

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1408.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 

Навбатчи муҳаррир: Баҳор Хидирова

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 01:20  Топширилди — 01:55

МАДАНИЯТ
Ичанқалъада ташкил этилган ҳунармандлик ишлари кўргазмаси ҳам сайёҳларда катта қизиқиш 

уйғотяпти. Қайси чет элликни учратманг, эгнида адрас чопонимизни кўриб ғурурланасиз. Элликка яқин 
ўзбек ҳунарманди меҳмонлар қизиқаётган ҳар бир қўл меҳнатини тавсифлашдан чарчаётгани йўқ. Зеро, 

улар мана шундай фестиваллар сабаб Хивага келувчилар янада кўпайиши, янгиянги меҳмонхонаю 
ташрифхоналар очилиб, одамлар даромадли бўлишини яхши билади.

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

фестиваль

Шу йил 26-29 апрель кунлари ўтказилган 
фестиваль сабаб дунёнинг турли бурчагидан 
қадим Хоразмга йўл олган юзлаб рақс шина-
вандалари шўх куй-қўшиқлар билан кутиб 
олинди. Фестиваль кунлари кўҳна Хива 200 
га яқин нуфузли меҳмон билан бирга, юз-
лаб маҳаллий иштирокчилар, сайёҳларни ўз 
бағрида жамлади. Ҳудуддаги меҳмонхоналар, 
оилавий меҳмон уйларидан жой топиш амри-
маҳол бўлиб қолди. Шунчаки Хивага келиб, 
“Лазги” байрамига насибаси қўшилган сай-
ёҳлар ҳам талайгина эди.

— Афсонавий Хивага саёҳатим халқаро 
фестиваль кунларига тўғри келганидан жуда 
хурсандман. Уч кундирки, турли тадбирларни 
томоша қилишдан зерикканим йўқ. Айниқса, 
фестиваль очилишида намойиш этилган қў-
шиқлар ҳайратимни оширди. Энди ҳар икки 
йилда Хивага келишни ният қилиб турибман, 
— дейди германиялик Дирк Фишер.

Ичанқалъада ташкил этилган ҳунарманд-
лик ишлари кўргазмаси ҳам сайёҳларда кат-
та қизиқиш уйғотяпти. Қайси чет элликни 
учратманг, эгнида адрас чопонимизни кўриб 
ғурурланасиз. Элликка яқин ўзбек ҳунарман-
ди меҳмонлар қизиқаётган ҳар бир қўл меҳна-
тини тавсифлашдан чарчаётгани йўқ. Зеро, 
улар мана шундай фестиваллар сабаб Хивага 
келувчилар янада кўпайиши, янги-янги меҳ-
монхонаю ташрифхоналар очилиб, одамлар 
даромадли бўлишини яхши билади.

“Хивага келинг, 
Хивага!”

Нуфузли тадбир очилиши куни кечки пайт 
Дишанқалъа осмони ёғдуга чулғанди. Ўттиз 
уч давлат байроғи орасида мағрур ҳилпира-
ган Ўзбекистон байроғи кўзни қувнатди. Саҳ-
на марказидаги катта мониторда хоразмлик 
улуғ ватандошларимиз сиймоси жонланди. 
“Менинг бобом” қўшиғи янграганида қалблар 
фахрга тўлди.

Фестивални Хоразм вилоят ҳокими Жўра-
бек Раҳимов очиб берди ва барчани “Лазги” 
байрами билан самимий қутлади. Воҳада Лаз-
ги ва Авесто музейини ташкил этиш ишлари 
бошлаб юборилганини қайд этди. ТУРКСОЙ 
бош котиби Султан Раев лазги Хоразмнинг 
ўзига хос “ташриф қоғози” эканини эътироф 
этаркан, жумладан, бундай деди:

— Ушбу рақс фестивали Марказий Осиё 
давлатлари, айниқса, Ўзбекистон санъати-
нинг бир қисмидир. У бутун дунёда жуда 

Фестиваль доирасида Қашқадарё вилоя-
тида сайёҳлик инфратузилмасини яхшилаш, 
ҳудуднинг номоддий меросини кенг очиб 
беришга қаратилган маданий тадбирлар ўт-
казилди. Ёшлар фаоллигини ошириш бўйича 
қилинаётган ишлар, қатор қизиқарли дастур-
лар намойиш этилди.

Дастлабки куни ИҲТга аъзо давлат-
ларнинг етакчи рассомлари иштирокида 
кўргазма очилди. Маҳоратли рассомлар-
нинг ижод намуналари намойиш этилиб, 
кузатувчилар томонидан юқори баҳо-
ланди. Куннинг иккинчи ярмида машҳур 

 ошпазлар иштирокида “Шаҳрисабз па-
зандалик беллашуви” халқаро гастроно-
мик тадбири бошланди. Унда 30 дан зиёд 
ошпаз ўз мамлакатининг миллий таомини 
тайёрлаб, ўзига хос пазандалик услублари-
ни намоён этди.

— Ўзбекистоннинг мафтункор, бир- 
биридан гўзал ҳудудлари жуда кўп, — дей-
ди германиялик сайёҳ Виннил Сабини. 
— Олдин Хоразм, Бухоро ва Самарқандда 
бўлганман. Шаҳрисабзга эса биринчи бор 
келишим. Жуда ажойиб, ҳақиқатан чиройли 
шаҳар экан. Бу манзил ҳақида фақат турли 
адабиётларда ўқигандим. Энди ўз кўзим би-
лан кўрганимдан мамнунман. германияга 
боргач, таассуротларимни бошқаларга ҳам 
гапириб бераман. Сафаримиз айнан халқаро 
фестиваль ўтказилаётган вақтга тўғри келга-
ни янаям қувончли бўлди. Бугун кўплаб ажо-
йиб тадбирларни томоша қилдик. Шу билан 
бирга, бошқа давлатлар миллий таомларини 
тайёрлаш жараёнини кузатдик, ҳатто мазаси-
ни татиб ҳам кўрдик.

Фестивалнинг иккинчи куни Оқсарой 
маж муасида биринчи халқаро этноспорт 
ўйинлари бошланди. Спортчилар тош кўта-
риш, камондан ўқ отиш, кураш, чавандоз-
лик каби йўналишларда маҳоратини намо-
йиш этиб, кўпчиликнинг олқишига сазовор 

 бўлди.  Айниқса, Эрон ва Қозоғистон вакил-
лари тажриба борасида устун эканини амал-
да кўрсатди.

— Табиати бетакрор Шаҳрисабзни томо-
ша қилиш билан бирга бошқа давлатларнинг 
санъат усталари билан танишиб, фикр алмаш-
дик, — дейди покистонлик Хонзода Асфан-
диёр. — Бундай тадбирларнинг ташкил эти-
лиши туризм салоҳиятини ошириш учун жуда 
муҳим. Юртингиз номини етти иқлимга тара-
тади. Мамлакатингизда шундай хушманзара 
масканлар борлигини хаёлимга ҳам келтир-
магандим. Бир олам таассуротга эга бўлдим. 
Бу яшил шаҳарга яна келишни ният қилиб 
қўйдим. Яқинларимдан кимдир қайси юртга 
саёҳат қилиш ҳақида таклифимни сўраса, ик-
киланмасдан Ўзбекистонни тавсия этаман.

Шу куни фестиваль доирасида “Иқтисо-
дий ҳамкорлик ташкилоти бўйлаб чегарасиз 
туризм” мавзусида сайёҳлик форуми бўлиб 
ўтди. Маърузачилар истиқболли режалар 
хусусида тўхталиб, туризм салоҳиятини на-
моён этиш, инфратузилманинг янги қирра-
ларини кашф этиш, экотуризм, этнотуризм, 
бўйича мамлакатдаги имкониятлар ҳақида 

маълумотларни тақдим этди. Форум яку-
нида аъзо давлатлар келишуви билан Ўзбе-
кистон ҳамда ИҲТ ташаббуслари асосида 
 Шаҳрисабз декларацияси қабул қилинди.

Фестивалнинг асосий тадбири — “Шаҳ-
рисабз шаҳри — Иқтисодий ҳамкорлик таш-
килоти туризм пойтахти” сертификатини 
тантанали топшириш маросими Оқсарой 
мажмуасида ташкил этилди.

— ИҲТга аъзо давлатларни туризмнинг 
иқтисодий ривожланиши ва интеграциялашу-
ви учун доимий ҳамкорликка чақираман, —  
дейди ИҲТ бош котиби Хусрав Нозирий. — 
Имкониятларни аниқлаш ва муаммоларни 
ҳал этиш учун биргаликда ҳаракат қилайлик. 
Халқларимизнинг порлоқ келажагига ҳисса 
қўшайлик. Биргаликда кучли жиҳатларимизни 
ишга солиш орқали глобал сайёҳлик соҳаси-
даги мавқеимизни оширишимиз ва маданий 
алмашинувни ривожлантиришимиз мумкин.

Қизиқарли саҳна кўринишлари ва му-
сиқий чиқишларга бой ўтган фестиваль му-
шакбозлик билан якунланди.

Акбар РАҲМОНОВ,
“Янги Ўзбекистон” мухбири

иқтисодий ҳамкорлик ташкилоти (иҳт)га аъзо давлатлар туризм 
вазирларининг IV йиғилишида Шаҳрисабз шаҳрига 2024 йилда 
иҳт туризм пойтахти мақоми берилиши маълум қилинган эди. 
Шу муносабат билан жорий йил 25-28 апрель кунлари Шаҳрисабз 
шаҳрида халқаро туризм фестивали ташкил этилди.

 бошқа бир миллат санъатини, шу жумладан, 
рақсини ўрганиш ва ижро этиш — жуда ма-
шаққатли иш”.

Маргарет хонимнинг гапи ҳақиқат. Ўзга 
миллатнинг рақсини ўрганиб, маромига етка-
зиб ижро этиш осон эмас. Шунинг учун ҳам 
кореялик хореограф Алам Хан саҳнага “Лаз-
ги” рақси либосида чиқиб келганида гулдурос 
олқишлар янгради. Зеро, корейс рақслари ўта 
сокин, бир маромда ижро этилса, “Лазги”да 
тамоман шўхчанлик устувор. Шундай бўл-
са-да, меҳмоннинг ижроси жуда гўзал чиқди. 
Алам Ханнинг устози — “Баҳор” ансамбли 
раққосаси, “Ниҳол” мукофоти совриндори 
Ёқутхон Ҳасанова.

— Лазги рақсини ўрганишим, айниқса, 
қўл ҳаракатларини ўзлаштиришим қийин 
бўлди, аммо имкон қадар мукаммалликка 
эришиш учун ҳаракат қилдим, — дейди Алам 
Хан. — Устозимнинг маҳоратли экани менга 
ёрдам берди. Лазги ўта нафосатли рақс. Қола-
верса, либослари мени ўзига жалб этди. Улар 
бежирим ва нафис ишланган.

Танловда намойиш этилган рақсларнинг 
ҳаммаси ўзига хос. Айниқса, Қозоғистон-
нинг “Казина” халқ рақс ансамбли, Озар-
байжон давлат рақс ансамбли, грузиянинг 
 “Эрисиони” давлат миллий ашула ва рақс 
ансамбли, Ўзбекистон давлат филармонияси-
нинг  Хоразм вилоят бўлинмаси ашула ва рақс 
ансамбли чиқишлари барчада илиқ таассурот 
қолдирди.

— Ўзбекистонга биринчи марта келиб 
турибман. Тадбир ажойиб ўтди. Ранг-баранг 

катта акс-садо беради, деб ўйлайман. Яқин-
да хизмат сафари билан Париж ва Женевада 
бўлдим. У ерда ҳам лазги ижро этилди. Барча 
тик турган ҳолда олқишлаб томоша қилди. 
Ҳақиқатан, у қалб рақси, ўзида ўзбек халқи 
тарихини, миллат қалби ва руҳини акс эттир-
ган. Лазги Ўзбекистон маданиятининг фено-
менидир. Ўз қадриятларини ҳурмат қилган 
халқ эса тараққий этади.

ТУРКСОЙ бош котиби 2025 йилда “Лаз-
ги” фестивалини Туркияда ўтказишни таклиф 
қилди.

Очилиш маросими чинакам рақс байрами-
га айланди. Бир ёнда лазги усталари, бир ёнда 
томошабинлар, Хоразм аҳлининг ёшу қариси 
юракдан ўйнади. Хорижлик меҳмонлар мил-
лий мумтоз қўшиқлар, бетакрор рақсларимиз-
ни олқишлар билан қўллаб-қувватлади.

— Фестивалда ҳакамлар ҳайъати аъзоси 
сифатида иштирок этяпман. Тадбир очили-
шида намойиш этилган ўзбек рақслари мени 
жуда ҳайратлантирди. Ҳаракатлар, мусиқаси 
ўзгача. Биз ўзимиз учун янги санъатни 
кашф қилдик, уларнинг тарихини, ке-
либ чиқишини ўргандик. Ўзбекистон 
маданиятини Мисрда — юртдош-
ларимиз орасида танитиш бўйича 
фаолият юритяпмиз, — дейди 
мисрлик Манар Абдуссалом. — 
Мамлакатингиз бой маданий 
меросга эга ва Миср билан 
тарихан ўхшашликлари бор. 
Муҳаммад Мусо Хоразмий, 
Муҳаммад Исмоил Бухорий, 
Абу Али ибн Сино каби олим-
лар бизда ҳам машҳур. Шунинг 
учун ҳам давлатларимиз ўртаси-
да маданий алоқаларни ривож-
лантириш, тажриба алмашишни 
муҳим, деб  ҳисоблайман.

Манар Абдуссалом “Лазги” ҳақи-
даги китобларни инглиз тилидан араб 
тилига маҳорат билан таржима қилган.

Ўйнаганлар бўлади хуш
Фестиваль доирасида рақс танлови ўт-

казилди. Дастлаб Туркманистон, Беларусь, 
Россия, Туркия, Тожикистон, Бразилия рақс 
ансамбллари ўзаро беллашди. Танловнинг 
иккинчи куни ғоят жўшқин ва ҳаяжонли 
чиқишларга бой бўлди. Ҳакамларга иштирок-
чиларни баҳолаш анча қийин кечди.

Фестиваль ҳакамлар ҳайъати раиси, фран-
циялик Маргарет Дешено Европада мусиқа ва 
санъат, маданиятнинг баъзи турлари йўқолиб 
бораётганини яширмаган ҳолда бундай деди: 
“Ўзбекистонда ҳозиргача сақланган санъат 
ва маданият, қадриятларни келажак  авлодга 

 етказиш мақсадида қилинаётган ишларни 
кўриб лол қоляпман. Давлатингиз раҳбари 
номоддий маданий мероснинг қай даражада 
муҳим эканини яхши билади. ЮНЕСКО но-
моддий маданий меросига ҳам айнан қади-
мийликни сақлаган рақслар киритилади.

Бу каби фестиваллар Ўзбекистон мада-
ниятининг янада кенгайишига хизмат қи-
лади. Мен ҳам фестиваль ҳакамлар  ҳайъати 
аъзолари сафида эканимдан фахрдаман. 
Мамлакатингиз санъати хорижда ҳам кенг 
тарғиб этилмоқда. Хусусан, лазги рақси 
хореографик жиҳатдан ҳам кўплаб хориж-
ликларни лол қолдирмоқда. Чет эллик ак-
сарият иштирокчиларнинг “Лазги” рақсини 
ижро этаётгани менга жуда катта ҳаяжон 
ва фахр бағишлаяпти. Бунинг учун уларга 
ўз миннатдорлигимни билдираман. Чунки 

Муножат МЎМИНОВА,
“Янги Ўзбекистон” мухбири

рақс санъати 
  гултожи

теран фалсафа, бетакрор 
ижро ва жозиба уй¢унлиги

Шукуҳ

ША²РИСАБз —
 туризм 

пойтахти
“ЯШИЛ ШАҲАР”НИНГ ЯНГИ 

МАҚОМИ, САйЁҲЛАР ҲАйРАТИ
миллий либослар, рақслар кўзни қувната-
ди, таассуротим эса бир олам. Фестивалда 
Бразилиянинг миллий рақси — “Самбо”ни 
ижро этдим. Рақсларимизда ўхшаш жиҳатлар 
кўп, — дейди бразилиялик Бруна Висенте 
Де Соуза. — Фестивалда лазгининг ҳақиқий 
жозибасига гувоҳ бўлдим. Ушбу рақсни ўр-
ганишни жуда хоҳлайман ва тез орада буни 
уддалайман. Мамлакатимга қайтсам, албатта, 
юртингизнинг гўзаллиги, қадриятлари, туриз-
ми ва лазги ҳақида барчага дўстларимга сўз-
лаб бераман.

Лазги энциклопедияси 
яратилади

Танлов миллий рақсларнинг жозибасини 
намоён этган бўлса, фестиваль доирасидаги 
илмий-амалий конференция маданий мероси-
миз тарғиботи учун қулай платформа бўлиб 
хизмат қилди. Унда халқаро мутахассислар, 
санъатшунослар маъруза билан иштирок этди. 
Қозоғистон миллий хореография академияси 
ректори Бибигул Нусипжанова, Тожикистон 
маданият вазирининг биринчи ўринбосари 
Обид Назариён фестиваль ҳақида самимий ва 
илиқ фикрлар билдирди. Тадбирлар доираси-
да ўзбек миллий рақс санъатига узоқ йиллар 
хизмат қилган ва халқимиз эътирофига сазо-
вор бўлган фидойи устозлар гавҳар Матёқу-
бова, Зиёда Мадраҳимова, Карима Узоқова, 

Қодир Мўминовга  ТУРКСОЙ кўкрак ни-
шони топширилди.

Анжуманда лазги рақси тарихи ва 
тадқиқотига оид китоблар кўргазма-
си, давра суҳбати ҳам ташкил қи-
линди.

— Бу галги анжуман маъруза-
чилари сафида Болгария, Брази-
лия, Тожикистон, германия, Жа-
нубий Корея, Қозоғистон, Миср, 
Озарбайжон, Россия, Туркия, 
Ҳиндистон ва Япония каби дав-
латлар тадқиқотчилари бор. Ҳар 
бир чиқиш маданий дипломатияни 
ривожлантириш, рақс санъатининг 

илмий асосларини мустаҳкамлашда 
ўзига хос туртки бўлиб хизмат қила-

ди, — деди маданият вазири Озодбек 
Назарбеков. — Шу ўринда муҳим бир 

янгилик ҳақида айтмоқчиман. Давлатимиз 
раҳбари ташаббуси асосида “Лазги” энцикло-
педиясини яратиш ниятидамиз.

Энциклопедияни яратиш ишлари бошлаб 
юборилган. Кейинги фестивалда тақдимоти 
кўзда тутилмоқда. У орқали “Лазги” туркуми-
нинг яратилиш тарихи, ривожланиши, ижро-
чилари фаолияти тўлиқ очиб берилади.

— Лазги энциклопедияси яратилиши 
катта воқеа. Чунки ҳозирга қадар айнан 
лазги тарихи бўйича иккита китобни ҳинд 
тилига таржима қилдим, — дейди ҳин-
дистонлик Шаменаз Бано. — Ўзбекистон 
санъатини мамлакатимизда тарғиб этиш-
ни мақсад қилганман. Ҳиндистонда ҳам 
классик рақслар бор. Ўхшашликларимиз 
кўп. Шунинг учун лазги ҳақидаги тадқиқот 
ва ўрганишларимизни давом эттиришни 
хоҳлайман. 

Кейинги фестивалгача хайр!
Фестивалнинг ёпилиш маросими ҳам 

санъатга ошуфта қалбларни яна бир бор 
тўлқинлантирди, ҳаяжону ҳайратларга 
чулғади. Бир-биридан гўзал бадиий чиқиш-
лардан сўнг иштирокчилар орзиқиб кутган 
тақдирлаш маросими бошланди. Ғолиблар 
“Энг яхши рақс жамоаси”, “Энг яхши як-
кахон рақс ижрочиси”, “Энг яхши саҳна-
лаштирилган рақс” ва қатор рағбатланти-
рувчи номинациялар бўйича тақдирланди. 
Биз ким ғолиб бўлганию қандай совринлар 
берилгани ҳақида айтмоқчи эмасмиз. Зеро, 
биз учун айни пайтда эзгулик йўлида бир-
лашаётган, бир-бирининг миллий мадания-
тини қадрлаётган барча ғолиб. Муҳими, 
самимий дўстлик мустаҳкамланаётир, мил-
лийлик ва қадриятлар улуғланаётир.

уч минг йиллик тарихга эга лазги ўзида замонавийлик 
билан бирга миллий руҳни бирдек мужассам этган ноёб 
рақслардан. Шунинг учун ҳам у бугун жаҳон санъат аҳли 
эътибори ва эътирофини қозонмоқда. мамлакатимизда 
анъанавий ўтказиб келинаётган “лазги” халқаро рақс 
фестивали иштирокчилари ва томошабинлари сафининг 
йил сайин кенгаяётгани фикримиз тасдиғидир.


